
			                     GİRİŞ	

Azərbaycan Respublikasının müstəqillik əldə etməsi, ölkədə bazar münasıbətlərinin yaranması və təşəkkül tapması müxtəlif növ məsələlərin həllini, təşkilati və iqtisadi islahatların həyata keçirilməsini zəruri etmişdir. Bu islahatların içərisində ən mühümü, bazar iqtisadiyyatının ayrılmaz atributlarından biri olan sahibkarlıq subyektlərinin inkişaf etdirilməsidir. Son illər ölkənin ümumi iqtisadi inkişafında sahibkarlığın əhəmiyyətinə və mahiyyətinə olan münasibət müsbətə doğru dəyişməkdədir. Hələ 15 il öncə, ümummilli lider Heydər Əliyev Azərbaycanın dövlət quruculuğunun əsaslarını şərh edərkən demişdir ki: “Sahibkarlığın inkişaf etdirilməsi, sərbəst iqtisadiyyata yol verilməsi, bazar iqtisadiyyatının yaradılması bizim strateji yolumuzdur ”. 
Əsası ulu öndər Heydər Əliyev tərəfindən qoyulan və onun layiqli davamçısı, ölkə prezidenti İlham Əliyev tərəfindən uğurla davam etdirilən iqtisadi inkişaf strategiyasının tələblərinə və ümumi iqtisadi siyasətin məqsədinə uyğun olaraq, artıq özəl sektor bütün sahələrdə aparıcı mövqeyə çıxmışdır. Ölkədə müxtəlif təyinatlı və fərqli fəaliyyət istiqamətlərinə malik güclü sahibkarlar ordusu formalaşmışdır. Məhz, həyata keçirilən uğurlu iqtisadi islahatların nəticəsidir ki, ayrı-ayrı sahibkarlıq subyektlərinin, müəssisələrin kapitalı artır, müəssisələr inkişaf edir, iri sahibkarlıq sürətlə inkişaf edir, holdinqlər yaranır ki, bu da ümumilikdə kiçik və orta  sahibkarlığın da inkişafını təmin edir. Nəticədə, bütün bunlar ümumi iqtisadi inkişaf üçün vacib olduğu kimi, həm də bir sıra məsələlərin operativ həllini tələb edir. 
İlk növbədə, aydındır ki, müəssisələrin maliyyə imkanları sürətlə genişlənir və onun fəaliyyəti maliyyə resurslarından necə istifadə olunmasından çox asılıdır. Bu resursların lazımi istiqamətlərə yönəldilməsi, maliyyə ehtiyatlarından müəssisənin strategiyasına və strateji məqsədlərinə uyğun istifadə olunması müəssisənin uzunmüddətli, fasiləsiz və rentabelli fəaliyyətinin iqtisadi əsasını təşkil edir. 
Digər tərəfdən, istənilən halda lazımi məqsədlərin əldə olunması müvafiq maliyyə təminatını tələb edir. Maliyyə təminatının ödənilməsi isə yeni-yeni maliyyələşmə mənbələrinin tapılması ilə yanaşı, həm də mövcud ehtiyatlardan səmərəli və qənaətlə istifadə edilməsindən asılıdır. Müəssisələr fəaliyyətlərini artan sürətlə davam etdirmək üçün əlavə maliyyə mənbələrinə də ehtiyac yaranır. Bu baxımdan da, ümumilikdə, maliyyələşmənin daha yaxşı təşkili üçün müəssisələr maliyyə idarə etməsinin predmentinə daxil olan bir necə məsələni diqqətlə təhlil etməli və həyata kecirməlidir. İstər qısamüddətli, ortamüddətli və uzunmüddətli kreditlərin  cəlb olunması, istərsə də öz vəsaiti hesabına maliyyələşmə bazar iqtisadiyyatı şəraitində mürəkkəb bir məsələ olub, hər bir müəssisənin fəaliyyətində həlledici amilə malikdir. Planlı təsərrüfata nisbətən, bazar münasibətləri şəraitində müəssisələrin maliyyələşmə xüsusiyyətlərinə uyğun olaraq cəlb olunan vəsaitin mənbəyi, kredit faizi, kreditin şərtləri və s. məsələlər daha ciddi əhəmiyyətə malikdir. Ona görə ki, planlı təsərrüfatçılıq prinsiplərinə əsaslanan inzibati amirlik sistemində maliyyələşmə yuxari təşkilat tərəfindən həyata kecirildiyi üçün, bu göstəricilərin müəssisə səviyyəsində müəyyənləşdirilməsi zəruri hesab edilmirdi. Müasir bazar iqtisadiyyatı şəraitində isə, bütün bu məsələlərin məsuliyyəti müəssisənin öz üzərinə düşür. Belə ki, müəssisə zəruri maliyyə ehtiyacını təmin etməkdə, eləcə də cəlb olunmuş vəsaitlərdən istifadə olunmasında müstəqildir və bütün məsuliyyət təsərrüfat subyektinə aiddir. Bu baxımdan da, müasir şəraitdə müəssisə maliyyəsinin təşkili istiqamətlərinin araşdırılması, mövcud və perspektiv maliyyə resurslarının səmərəli idarə edilməsinə dair müvafiq təklif və tövsiyələrin işlənib hazırlanması, bu sahədə müasir durumu təhlil edərək müvafiq ümumiləşdirmələr aparılması olduqca mühüm əhəmiyyət kəsb edir. Buraxılış işində də, yuxarıda qeyd edilən məsələlərə baxıldığı üçün xüsusi aktuallıq kəsb edir. 
Buraxılış işim iki fəsil  və  nəticə və təkilflərdən ibarətdir:
Birinci fəsildə - Müəssisə maliyyəsinin sosial-iqtisadi mahiyyəti və funksiyalarından danışacam. Burada, müəssisə maliyyəsinin mahiyyəti, funksiyaları və idarə olunması mexanizmindən, müəssisə maliyyəsinin təşkilinin nəzəri əsaslarından, müəssisədə investisiya qoyuluşlarının sosial-iqtisadi məzmunu və maliyyələşmə mənbələrindən danışacam.
Ikinci fəsildə - Müəssisə maliyyəsinin təşkilinin təkmilləşdirilməsindən danışacam. Burada, müəssisənin maliyyə resurslarından səmərəli istifadə istiqamətlərin və müəssisədə maliyyənin təşkilinin təkmilləşdirilmnəsi yolların təhlil etməyə çalışcam. 
Nəticə və təkliflər bölməsində yekun olaraq müəssisəyə lazımi maliyyə vəsaitlərin cəlb edilməsinə,  vəsaitlərin səmərəli idarə olunmasına, maliyyənin təşkilinə, müəssisənin kredit təminatının ödənilməsinə və müəssisə maliyyəsinin planlaşdırılmasına dair təkillər verəcəm.


        













FƏSİL I: MÜƏSSİSƏ MALİYYƏSİNİN SOSİAL-İQTİSADİ MAHİYYƏTİ VƏ  FUNKSİYALARI

§1.1. Müəssisə maliyyəsinin mahiyyəti, funksiyaları və idarə olunma mexanizmi

Hər bir milli iqtisadiyyatın və onun inkişafının təməlini, əsas həlqəsini  müxtəlif mülkiyyət formalı müəssələr təşkil edir. Məhsul istehsalı, müxtəlif işlərin görülməsi, çoxsaylı xidmətlərin göstərilməsi kimi həyatı əhəmyətli proseslər, məhz müxtəlif təşkilati-hüquqi və mülkiyyət formasına malik müəssisələrdə baş verir. Təbii ki, bütün sahələrdə olduğu kimi, müəssisələrin də mahiyyəti, məhz bu sahənin fəaliyyətini tənzimləyən müvafiq qanunvericilik bazası ilə müəyyən edilir. 
“Müəssisə - mülkiyyət formasından aslı olmayaraq mövcud qanuna müvafiq olaraq yaradılan və ictimai təlabatın ödənilməsi və mənfəət əldə etmək məqsədilə məhsul istehsal edən, işlər görən və xidmətlər göstərən hüquqi şəxs statusuna malik olan müstəqil təsərrüfat subyektidir”.
Bazar iqtisadiyyatı strukturlarının fəaliyyətinə dair  Azərbaycan Respublikasının  Dövlət Statistika Komitəsinin məlumatına görə 01yanvar 2010-cu il tarixə ölkəmizdə 13462 kicik müəssisə, 1165 xarici və müştərək müəssisələr, 2523 fərdi müəssisələr və 6 birja mövcud olmuşdur. Çoxsaylı istehsal-istehlak və xidmət təyinatlı koorperativləri, səhmdar cəmiyətlərini, firmaları və şirkətləri də bura əlavə etsək, iqtisadiyyatımızda sahibkarlıq subyektlərinin nə dərəcədə geniş və əhatəli olduğunu görərik. Qeyd etmək yerinə düşər ki, 2010-cu ildə Respubilikamızda ümumi daxili məhsulun 90 faizə yaxını qeyri- dövlət sektorunun payına düşür.
Müəssisə özünün əsasnaməsinə uyğun olaraq sahibkarlıq fəaliyyətinin bir, yaxud eyni zamanda bir necə növü ilə məşğul ola bilər. Bu halda, müəssisə sahibkarlıq fəaliyyətinin həm subyekti, həm də obyekti kimi çıxış edir. Müəssisənin təsərrüfat fəaliyyətinin məzmunu istehsalın təşkilindən və məhsul satışından irəli gəlir. Müxtəlif profilli müəssisələrin fəaliyyəti əsasən aşağıdakı üç istiqamət üzrə qurula bilər:
· Natural - əşya xarakteri olan məhsul istehsalı (məsələn, sənayenin hasilat və emal edici sahələri, kənd təsərrüfatı,tikinti məhsulları və s.)
· işlərin görülməsi  (sənaye xarakterli işlər, quraşdırılma, layihə axtarış, geoloji-kəşfiyyat, elmi-tədqiqat, yükləmə-boşaltma və s. )
· xidmətlərin göstərilməsi ( rabitə, nəqliyyat, məişət, kommunal, və s.)
Aydındır ki, istehsal–ticarət fəaliyyəti prosesində hər bir müəssisə məhsul satan və malalan təşkilatlarla birgə əməkdaşlıq üzrə tərəfdaşları ilə qarşılıqlı təmasda olur, ittifaq və assosiasiyalarda üzv kimi iştirak edir, təsisçi kimi Nizamnamə kapitalının formalaşmasına öz payını verir, banklarla, büdcə təşkilatları ilə, büdcədənkənar fondlarla və digərləri ilə təssərrüfat əlaqələrinə girir. Bu çoxşaxəli maliyyə-təsərrüfat əlaqələrinin əsasını pul və pulun hərəkəti təşkil edir. Pulun hərəkəti vastəsilə həm satıcının, həm də alıcının maraqları qarşılıqlı şəkildə təmin olunur və hər bir müəssisənin əldə etdiyi gəlir hesabına xüsusi pul fondlarının yaradılmasına iqtisadi zəmin yaranır. Əslində isə iqtisadi kateqoriya kimi, müəssisənin maliyyəsi - pulun hərəkəti vasitəsilə baş verən iqtisadi, maliyyə münasibətlərinin məcmusudur ki, onların nəticəsində də müəssisədə müxtəlif pul fondları yaranır və istifadə edilir. Müəssisənin maliyyə münasibətləri əsasən dörd qrupa bölünür ki, buraya da aşağıdakılar aiddir:
· digər müəssisə və təşkilatlarla;
· müəssisə daxilində;
· yuxarı təşkilatlarla olan münasibətləri əhatə edən sistemdaxili (ittifaqdaxili, assosiasiyadaxili və s.) maliyyə-sənaye qrupları və holdinqdaxili ;
·  maliyyə-kredit sistemi ilə, yeni büdcə və büdcədənkənar fondlarla, banklarla, sığorta təşkilatları ilə, birjalarla, müxtəlif fondlarla.
Digər müəssisə və təşkilatlarla münasibətlər özündə malgöndərənlərlə, alıcılarla, tikinti-quraşdırma və nəqliyyat müəssisələri ilə, gömrük orqanları ilə, xarici dövlətlərin təşkilatları ilə əlaqələri əks etdirir. Bu münasibətlər toplusunda pul ödənişləri həcminə görə mütləq çoxluq təşkil edən hazır məhsulun satışı və təssərrüfat məqsədləri üçün xammal, material qiymətlilərinin əldə edilməsi ilə bağlı münasibətlər toplusunu xüsusilə fərqləndirmək lazımdır. Bu qrup maliyyə münasibətləri başlıca rol oynayır, çünkü milli gəlir məhz maddi istehsal sferasında yaranır, müəssisələr isə  məhsul satışından gəlir və mənfəət əldə edirlər.
 Müəssisənin filialları, sexləri və bölmələri arasında, həmçinin fəhlə və qulluqcularla olan münasibətlər müəssisədaxili maliyyə münasibətlərinin əsasını təşkil edir. Müəssisənin struktur bölmələri arasındakı münasibətlər iş və xidmətlərin ödənişi, mənfəətin və dövriyyə vəsaitlərinin bölüşdürülməsi və sair əməliyyatlarla bağlıdır. Fəhlə və qulluqçularla münasibətlərin əsasını əmək haqqının, mükafatların, müavinətlərin, səhmlər üzrə dividendlərin, maddi yardımların ödənilməsi, həmçinin istehsalata vurulan ziyana görə təqsirkardan cərimə alınması, vergilərin tutulması təşkil edir.
Müəssisələrin yuxarı təşkilatlarla (sistemdaxili) münasibətləri mərkəzləşdirilmiş pul fondlarının yaradılması və istifadəsi ilə bağlıdır. İnvestisiyaların maliyyələşdirilməsi, dövriyyə vəsaitlərinin tamamlanması, idxal əməliyyatlarının, elmi, o cümlədən marketinq tədqiqatlarının maliyyələşdirilməsi məhz bu fondların vəsaiti hesabına tənzimlənir. Pul vəsaitlərinin sistemdaxili yenidən bölüşdürülməsi, səfərbərlik xarakterli daşımaqla, müəssisələrin vəsaitlərindən daha səmərəli istifadə olunmasına xidmət edir. Müəyyən hallarda isə, maliyyə problemlərinin birgə və operativ həlli müxtəlif qruplaşmaların yaranmasına rəvac verir. Məsələn, ən geniş yayılmış maliyyə-sənaye qrupları, bir qayda olaraq istehsalın inkişafı və dəstəklənməsi, maksimum maliyyə nəticəsinin əldə edilməsi məqsədilə iştirakçıların maliyyə imkanları və səylərin birləşdirilməsi yolu ilə yaradılır. Səylərin əlaqələndirilməsi mərkəzləşdirilmiş fondlardan ayırmalar edilməsi, bir-birinə kommersiya krediti verilməsi və maliyyə yardımı göstərilməsi şəklində ola bilər. Bu hal holdinq şəraitində müəssisələrarası münasibətlərə də aiddir.
Müəssisələrin maliyyə münasibətlərinin aparıcı qollarından birini də onların maliyyə-kredit təşkilatları və sistemi ilə münasibətləri təşkil edir. Bu sırada, ilk öncə müəssisənin müxtəlif səviyyəli büdcələrə və büdcədənkənar fondlarla vergi və məcburi ayırmaların köçürülməsi, müxtəlif məqsədli kreditlər əldə etməsi ilə bağlı olan münasibətlərı qeyd etmək olar. O cümlədən, maliyyə sisteminin sığorta təşkilatları ilə münasibətləri sosial və tibbi sığortaya vəsait köçürmələrindən və habelə müəssisənin əmlakının sığortalanmasından, sığorta ödənişləri almaqdan ibarətdir. 
Müəssisələrin banklarla maliyyə münasibətləri nağdsız hesablaşmaların təşkili, qısamüddətli və uzunmüddətli kreditin alınması  və ödənilməsi əməliyyatlarında təzahür edir. Nağdsız hesablaşmaların təşkili müəssisələrin maliyyə vəziyyətinə birbaşa təsir edir. Kredit müəssisəsinin dövriyyə vəsaitlərinin formalaşmasının, istehsalın genişləndirilməsinin, buraxılan məhsulun keyfiyyətinin yaxşılaşdırılmasının mənbəyi olmaqla, onun raslaşdığı müvəqqəti maliyyə çətinliklərinin aradan qaldırılmasına köməklik edir. Hazırda banklar müəssisələrə lizinq, faktorinq, forfeytinq, trast kimi qeyri-ənənvi xidmətlər də göstərirlər. Müəssisənin fond bazarı ilə maliyyə münasibətləri qiymətli kağızlar üzrə əməliyyatlar vasitəsilə qurulur. Hələlik fond bazarı Azərbaycanda kifayət qədər inkişaf etməmişdir. Ümumilikdə isə müəssisələrin maliyyəsi maddi istehsal və istehlak sferalarında bütün maliyyə münasibətlərini əhatə etdiyinə görə ümumi maliyyə sisteminin əsas tərkib hissəsini və maddi bazasını təşkil edir. Bu münasibətlər müxtəlif istiqamətləri əhatə edir ki, bunu da şəkil 1.1.1- dən daha aydın görmək mümkündür. 
Bütün bunlarla yanaşı, məssisələrin maliyyə fəaliyyətinin başlıca cəhəti pul fondlarının formalaşdırılması və istifadəsidir. Onların vasitəsilə təssərrüfat fəaliyyətinin, eləcə də geniş təkrar istehsalın zəruri pul vəsaiti ilə təminatı, elmi- texniki tərəqqinin maliyyələşdirilməsi, yeni texnika-texnologiyanın mənimsənilməsi və tətbiqi, iqtisadi həvəsləndirmə tədbirlərinin həyata keçirilməsi baş verir.
Beləliklə, müəssisənin maliyyəsi təsərrüfatcılıq subyektində gəlirlərin və yığımların yaradılması, bölüşdürülməsi və istifadəsi proseslərində baş verən pul münasibətlərinin məcmusunu ifadə edir. Müəssisə maliyyəsinin məzmununu onun yerinə yetirdiyi funkisiyalar ifadə edir. Maliyyənin funksiyaları dedikdə, iqtisadi kateqoriya kimi onun fəaliyyət dairəsi nəzərdə tutulur. Müəssisə maliyyəsi mikroiqtisadi səviyyədə ümumdövlət maliyyəsinə xas olan bölüşdürücü və nəzarət funkisiyalarını yerinə yetirir. Bildiyimiz kimi bölgü istehsalla istehlak arasında əlaqələndirici həlqədir və maddi istehsalda ümumi daxili məhsul  və milli gəlirin bölüşdürülməsi maliyyə vasitəsilə baş verir. 

Müəssisələrin maliyyəsi

Mal göndərənlərlə

Pul fondları
Büdcə ödənişləri fondu
əmək haqqı fondu
Valyuta fondu
Amortizasiya fondu
Ehtiyat kapitalı
Əlavə kapital
Nizamnamə kapitalı
Əsas vəsaitlər fondu
Dövriyyə vəsaitləri fondu
Investisiya fondları ilə
Büdcədənkənar fondlarla
Sığorta təşkilatları ilə
Müxtəlif səviyyəli büdcələrlə
Tikinti, nəqliyyat və s. firmalarla
Maliyyə münasibətləri
Filiallar,sexlər,
şöbələr arasında
Müəssisənin işçiləri ilə
Müəssisə daxilində
Yuxarı təşkilatla,
Maliyyə-sənaye qrupları daxilində
Holdinq daxilində
Maliyyə kredit sistemi ilə
Başqa ölkələrin müəssisələri ilə
Digər müəssisə və təşkilatlarla


Mal alanlarla















Yığım fondu


banklarla



Sair mənbələr




Istehlak fondu

Fond bazarı ilə








Şəkil1.1.1. Müəssisələrin maliyyə münasibətlərinin istiqamətləri

Müəssisə maliyyəsinin bölüşdürücü funksiyası vasitəsilə satışdan daxil olan pul vəsaitləri xammal-material xərclərinin, əmək haqqının, enerji daşıyıcılarının və başqa zəruri xərclərin ödənilməsinə və ümumi gəlirin yaranmasına yönəldilir. Sonuncunun bir hissəsi büdcəyə və büdcədənkənar fondlara ödənilir, qalan hissəsi isə müəssisənin sərəncamında qalmaqla iqtisadi həvəsləndirmə fondlarının formalaşmasında  iştirak edir.
Beləliklə, müəssisə maliyyəsinin bölüşdürücü funksiyası vasitəsilə gəlirlərin və yığımların bölüşdürülməsi nəticəsində həm ayrı ayrılıqda təsərrüfat subyektlərinin, həm də bütövlükdə dövlətin mənafeyi təmin edilir.
Müəssisə maliyyəsinin ikinci funksiyası nəzarətdir ki, bu funksiya da bölüşdürücü funksiya ilə sıx əlaqədədir. Nəzarət funksiyası  müəssisə səviyyəsində ümumi daxili məhsul və milli gəlirin istehsalı və bölgüsünün optimal rejiminin tətbiq olunmasına kömək edir. Nəzarət funkisiyasının obyektlərinə əsasən aşağıdakılar daxildir: 
· məhsul istehsalı və satış xərclərini uçotu, 
· gəlirlərin və pul fondlarının formalaşması,
· gəlirlərin bölüşdürülməsi və istifadəsi.
Maliyyə vasitəsilə müəssisələrdə qənaət rejiminə əməl olunması, mal-material, pul və əmək ehtiyatlarının səmərəli istifadəsi üzərində nəzarət aparılır. Müəssisə ilə baş idarə, maliyyə kredit orqanları, malalan və satan arasındakı maliyyə münasibətləri də nəzarət funkisiyasının obyektlərinə daxildir. Bölüşdürücü funksiya müəssisədə arası kəsilmədən təsərrüfat-maliyyə fəaliyyətinin aparılmasına şərait yaradırsa, nəzarət funksiyası müəssisənin fəaliyyətindəki nöqsanlar və çatışmamazlıqları vaxtında aşkar edib onların aradan qaldırılması üçün müvafiq tədbirlər görməyə imkan verir.                                                    
Qeyd edilən funksiyaların tələb edilən səviyyədə səmərəli icrası üçün müvafiq mexanizmin olması vacibdir. Başqa sözlə desək, müəssisə maliyyəsini idarə etmək məqsədilə iqtisadi vasitələrdən istifadə etməklə və hər bir təşkilatın özünəməxsus xüsusiyyətlərini nəzərə almaqla maliyyə mexanizmini tətbiq etmək olar. Maliyyə mexanizmi dedikdə isə, müəssisənin maliyyəsinin idarə edilməsi sistemi nəzərdə tutulur ki, onun da əsas hədəfi istehsalın son nəticəlirinə müsbət təsir edərək maliyyə münasibətlərini daim təkmilləşdirmək və zəruri olan pul vəsaitləri fondlarını yaratmaqdır.
Ümumi maliyyə mexanizmi sistemində müəssisənin maliyyə mexanizmi xüsusi yer tutur. Bu maddi nemetler istehsalı sferasının maliyyəsinin  aparıcı rolu ilə izah olunur və ona olan yüksək tələb də məhz elə buradan irəli gəlir. Müəssisələrin maliyyə mexanizmi bu təşkilatlarda və onların pul fondlarının formalaşması zamanı meydana çıxan maliyyə münasibətlərinin tənzimlənməsinə və idarə olunmasına bilavasitə xidmət edir.
Beləliklə, əgər maliyyə insanların iradəsindən aslı olmayaraq mövcud olan obyektiv iqtisadi kateqoriyadırsa, maliyyə mexanizmi də bir qrup mütəxəsisin məqsədyönlü fəaliyyəti vasitəsilə maliyyənin idarə ediləməsinə xidmət edir. O, bir tərəfdən obyektivdir, çünki obyektiv iqtisadi qanunların tələblərinə uyğun olaraq qurulur, digər tərəfdən subyektiv xarakter daşıyır, çünki iqtisadi inkişafın bu və ya digər mərhələsində qarşıya qoyulmuş hər hansı bir vəzifəni təsərüfatçılığın müxtəlif üsullarının tətbiqi ilə həll edilməsinin əsas parametrləri dövlət tərəfindən tənzimlənir. Maliyyə münasibətlərinin qarşılıqlı faydalı təmasının təşkilinə maliyyə kateqoriyalarından (mənfəət, vergilər, kredit, dövriyyə vəsaitləri, amortizasiya, nağdsız hesablaşmalar), normativlərdən (rentabellik, büdcə ödəmələri) müxtəlif saylı situmullardan, sanksiyalardan və digər maliyyə alətlərindən istifadə etməklə nail olurlar.
Müəssisələrin maliyyə mexanizmi öz funksiyalarını və onların qarşılıqlı əlaqəsini daha ətalətli, daha səmərəli reallaşmasına zəmin yaratmalıdır. Hər şeydən əvvəl müəssisələrin idarə edilməsinin maliyyə mexanizmi vasitəsilə onların zəruri pul vəsaitləri ilə təmin olunmasına nail olunur. Bu halda ən başlıca şərt odur ki, müəssisələrin pul vəsaitlərinin mənbəyi onların əldə etdikləri gəlir olsun və bu gəlir hesabına bütün xərclər ödənsin. Əlavə pul vəsaitlərinə ehtiyac duyulduqda isə kreditdən istifadə etmək olar.
Araşdırmalar göstərir ki, ümumiyyətlə müəssisələr vahid bir sistem olaraq iki alt sistemdən ibarətdir: idarə edən və idarə olunan. İdarə edən alt sistem adətən bir necə şöbədən ibarət olur: texniki, kommersiya, istehsalat, maliyyə, mühasibatlıq və s.  İdarə olunan alt sistem yeni təsərrüfatçılıq fəaliyyəti, bir qayda olaraq istehsalat bölmələri kimi təmsil olunur və aşağıdakı elementlərlə səciyyələnir: 
· istehsalın texniki silahlanması;
· istehsalın təşkili;
· əməyin təşkili;
· işcilər arasında qarşılıqlı iqtisadi münasibətlərin formalaşması;
· xarici iqtisadi əlaqələrin təşkili;
· kollektivin işçilərinin sosial şəraitinin təmin olunması;
· təbiətdən maksimum istifadənin təşkili.
   Maliyyə mexanizminin elementləri bunlardır:
· maliyyənin idarə olunması obyekti kimi maliyyə münasibətləri;
· maliyyə alətləri;
· maliyyə metodları;
· maliyyənin idarə olunmasının hüquqi informasiya –metodiki təminatı.
Qeyd edildiyi kimi, maliyyə münasibətləri investisiya, kredit, vergiqoyma maliyyə vasitələri sistemi, sığorta və s. deməkdir. Maliyyə alətləri isə, idarəedən sistemin əlində toplanmış maliyyə göstəriciləridir ki, onların vasitəsilə müəssisələrin təsərrüfat fəaliyyətinə təsir etmək olar. Bunlara mənfəət, gəlir, maliyyə sanksiyaları, qiymət, dividendlər, faizlər, əmək haqqı vergilər və s. aiddir. Maliyyə metodları dedikdə, maliyyə uçotu, maliyyə təhlili, maliyyə planlaşdırılması, maliyyə tənzimlənməsi, maliyyə nəzarəti nəzərdə tutulur.
Aydındır ki, hər bir kommersiya müəssisəsinin məqsədi mənfəət əldə etmək üçün məhsul istehsalıdır. Kommersiya müəssisəsindən fərqli olaraq, qeyri-kommersiya təşkilatlarının qarşısında belə bir məqsəd durmur. Bütün hallarda isə müəssisənin təsərrüfat fəaliyyəti üç mərhələdən ibarətdir: informasiyanın toplanması, onun təhlili və qərarların qəbul edilməsi. Öz növbəsində qərarların qəbul edilməsi də üç mərhələyə bölünür: proqnozlaşdırma (planlaşdırma), tənzimlənmə (operativ idarəetmə) və nəzarət (təftiş və audit).
Təşkilati-hüquqi və mülkiyyət formasından asılı olmayaraq isə müəssiənin fəaliyyətində maliyyə idarəetməsinin rolu müəyyən məqsədlərə görə müəyyən olunur. Bu baxımdan maliyyə idarə etməsinin ən əsas məqsədləri aşağıdakılardır:
· mənfəətin maksimallaşdırılması;
· böyümək;
· davamlılıq;
· müəssisənin dəyərinin artırılması.
Müəssisələr üçün bu məqsədlərin hamısı əhəmiyyətlidir. Bəs hansı məqsəd müəssisələrdə maliyyə idarə etməsinin rolunu təmin edən ən birinci vasitə sayılır?
Son dövrlərdə bəzi alimlər iddia edirlər ki, maliyyə idarə edilməsinin birinci məqsədi mənfəətin makisimallaşdırılmasıdır. Amma bir çox böyük müəssisələrin iflas etməsinin səbəbi araşdırılaraq məlum olmuşdur ki, maliyyə idarə etməsinin birinci məqsədi mənfəətin maksimalllaşdırılması olmalı deyil, çünki belə halda da  o, müəssisənin davamlılığına zəmin yaratmır. Belə ki, əldə olunmuş mənfəət çox böyük riskli ola bilər, yaxud da  müəssisə həmin mənfəəti əldə etmək üçün maliyyə idarəçisinin razılaşdığı şərtlər müəssisəni sonradan risk qarşısında qoya bilər. Səhmləri sataraq mənfəəti maksimallaşdırmaq olar, amma bu hec də müəssisənin iqtisadi gücünün göstəricisi deyil. Həm də bu zaman bir səhmə düşən mənfəət azalacaqdır. Bəzən isə bir səhmə düşən mənfəətin artması mənfəətin maksimallaşdırılması ilə eyni hesab edilsə də  təkbaşına maliyyə idarə etməsinin məqsədi kimi kifayət etmir.
Maliyyə idarə etməsinin müəssisənin fəaliyyətində əhəmiyyətli rollarından biri fəaliyyətin davamlılığının təmin edilməsidir. Bu müəssisə uzun müddət fəaliyyətini davam etdirirsə bu, o deməkdir ki, müəssisə rentabelli işləyir və müəssisənin müəyyən qədər müştərisi var. Bu, eyni zamanda, müəssisənin gördüyü iş və xidmətin, istehsal etdiyi məhsulun davamlı istehlakçısının olması üçün də zəmindir. İstehlakçılarda uzun müddət fəaliyyət göstərən müəssisənin məhsullarına üstünlük verirlər. Fəaliyyətin davamlılığı müəssisənin maliyyəsinin idarə edilməsi üçün məqsəddir, amma birinci məqsəd sayıla bilməz.
Maliyyə idarə edilməsinin ən əsas rolu müəssisənin dəyərinin artırılmasından ibarətdir. Bu, səhmdarlar üçün səhm vahidinin qiymətinin artması deməkdir. Müəssisənin real dəyəri bütün səhmlərin qiymətinin cəminə bərabərdir.  Dolayısı ilə müəssisənin artan ümumi dəyərini səhmlərin sayına böldükdə səhm vahidinin qiyməti də yüksək olacaqdır. Alınan qiymət səhmin real qiymətini təşkil edəcəkdir. Nominal qiymət isə real qiymətdən yuxarı və ya aşağı ola bilər. Nominal qiymət səhmin bazar qiymətini təşkil edir. Bazar qiyməti isə tələb-təklif amili başda olmaqla, müəssisənin investisiya qoyuluşu, maliyyələşdirmə, maliyyə idarə edilməsi siyasətinin nəticəsi olaraq yaranır. Səhmlərin qiyməti aşğıdakı amillərin təsirindən əmələ gəlir:
· səhm vahidinə düşən indiki və gələcəkdə gözlənilən gəlir;
· bu gəlirin riski, gəlirin əldə olunma zamanı və gəlirin davamlığı;
· müəssisənin qiymətli kağızlarla fəaliyyəti siyasəti.


§1.2. Müəssisə maliyyəsinin təşkilinin nəzəri əsasları

Müəssisənin təsərrüfat fəaliyyətində maliyyə xüsusi əhəmiyyət kəsb edir. Maliyyənin xüsusiyyəti ondadır ki, o, həmişə pul formasında çıxış edir. O, bölüşdürücü xarakterdə olub, maddi istehsal sahələrində təsərrüfat subyektlərinin, dövlətin və qeyri-istehsal sahəsi iştirakçılarının gəlirlərinin və yığımlarının formalaşmasını və istifadəsini əks etdirir.
Konkret təsərrüfat subyektlərinin sərəncamında olan pul vəsaitləri müəssisənin maliyyə resurslarını təşkil edir və onun gəlirlərinin əmələ gəlməsi, bölüşdürülməsi və istifadəsi prosesini əks etdirir.
Maliyyə-pul fondlarının yaranması və istifadə edilməsini ifadə edən pul münasibətləri sistemidir. İstehsal-kommersiya müəssisələrində maliyyə münasibətləri təsərrüfat fəaliyyətinin əsasları ilə birbaşa bağlı olan aşağıdakı prinsiplər üzərində qurulur və bu prinsiplər əsasında müəssisənin maliyyəsi təşkil olunur. Bu prinsiplər aşağıdakılardır:
·  maliyyə -təsərrüfat fəaliyyəti sahəsində müstəqillik;
·  özünümaliyyələşdirmə;
·  işin nəticəsinə maraqlılıq;
·  işin nəticələri üçün məsuliyyət;
·  maliyyə ehtiyatlarının yaradılması;
·  vəsaitlərin xüsusi və borc alınmış vəsaitlərə bölünməsi;
·  büdcə, büdcədənkənar və dövlət fondlarına birinci növbəli ayırmalar;
·  müəssisənin fəaliyyətinə maliyyə nəzarəti.
Maliyyə-təsərrüfat fəliyyəti sahəsində müstəqillik prinsipi başqa sahələrdə olduğu kimi maliyyə sahəsində də, mülkiyyət formasından asılı olmayaraq təsərrüfat subyektlərinin çəkdiyi bütün məsrəflərin,  maliyyələşdirmə mənbələrinin, pul vəsaitlərinin sərfəli qoyuluşu istiqamətlərinin sərbəst halda öz təşəbbüsü ilə müəyyənləşdirilməsi deməkdir. Bazar münasibətləri müəssisənin maliyyə müstəqilliyini daha da genişləndirir. İndi respubilikamızda bütün müəssisələr əlavə mənfəət əldə etmək məqsədilə qısa və uzunmüddətli investisiyanı həyata kecirmək üçün digər təsərrüfat subyektlərinin qiymətli kağızlarını almaq, onların nizamnamə kapitalının formalaşmasında iştirak etmək, pul vəsaitlərini kommersiya banklarının depazit hesabında saxlamaq və bu kimi tədbirlərə əl atmaq və daha çox mənfəət qazanıb öz iqtisadi güclərini artırmaq imkanını əldə etmişlər.
 Lakin müəssislərin təsərrüfat müstəqilliyindən danışarkən, bu anlayışı mütləqləşdirmək olmaz və onların fəaliyyətinin müəyyən seqmentlərinin dövlət tərəfindən iqtisadi alətlər vasitəsilə tənzimlənməsi və dəstəklənməsini, işdə müəyyən nəzarətin həyata kecirilməsi labüdlüyünü inkar etmək səhv olardı. Bunu müəssisələrin mövcud qanunlara uyğun olaraq vergi ödəmələri və büdcədənkənar fondların yaradılmasında fəal iştirakı ilə təsdiq etmək olar.
Özünümaliyyələşdirmə prinsipinin həyata kecirilməsi kommersiya fəaliyyətinin əsas şərtlərindən biri olmaqla, təsərrüfat subyektlərinin rəqabətqabilyətli olmasını təmin edir. Bu prinsip müəssisələrin istehsal etdikləri və satdıqları məhsulun, göstərdikləri xidmətlərin  xərclərinin öz vəsaiti hesabına ödənilməsini, investisiya üçün xüsusi pul vəsaitlərindən, lazım gəldikdə bank və kommersiya kreditlərindən istifadə edilməsini nəzərdə tutur.
Təsərrüfat fəaliyyəti nəticəsində mənfəət əldə edə bilməyən, lakin istehlakcılar üçün zəruri məhsul buraxan və xidmət göstərən bəzi müəssisələr müəyyən şərtlər əsasında büdcədən qismən maliyyələşə bilər.
İşin nəticəsinə maraqlılıq prinsipi istehsal-kommersiya fəaliyyətinin əsası olmaqla təsərrüfat subyektinin mütləq müəyyən məbləğdə mənfəətlə işləməsini nəzərdə tutur. Həmin prinsip istər müəssisə və təşkilatlar üçün, istərsə də onların ayrı-ayrı işçiləri üçün vacib şərtdir. Onun həyata keçirilməsi münasib əmək haqqı alınmasını, dövlətin optimal vergi siyasəti yürütməsini, xalis gəlirin iqtisadi cəhətdən əsaslandırılmış nisbətdə istehlakı ilə yığım arasında bölüşdürülməsini tələb edir.
İşin nəticələri üçün məsuliyyət prinsipi özünün maliyyə-təsərrüfat fəaliyyətinin müsbət nəticələnməsi üçün bütün işçilərin müəyyən məsuliyyət sisteminə tabe olması zəruriəti şəklində təzahür edir. Bu prinipin xüsusiyyəti maliyyə-təsərrüfat fəaliyyətinin həyata kecirilməsində maliyyə metodlarının müxtəlif təsərrüfatdaxili subyektlərdə fərqli olmasından ibarətdir. Bu fərqlərə təsərrüfat subyektləri tərəfindən müqavilə şərtlərinin pozulmasını, qısamüddətli və uzunmüddətli ssusda borclarının vaxtında qaytarılmasını, veksellərin mövcud şərtlər lə uyğun qaydada ödənilməsini, vergi qanunvericiliyinin və sairə görə peniyalar, cərimələr ödəməyə məcbur edilməsini səmərəsiz fəaliyyət göstərən təsərrüfat subyektlərinə qarşı müflisləşmə qaydasının tətbiq edilməsi kimi tənbeh tədbirlərinə əl atmasını aid etmək olar. Müəssisə rəhbərləri üçün maddi məsuliyyət prinsipinin pozulması cərimə sisteminin tətbiq edilməsinə, ayrı-ayrı işcilərin həmin məsulliyəti pozması isə onların müvafiq şəkildə cərimə olunmasına, mükafatdan məhrum edilməsinə, yaxud zay məhsul istehsal etdikdə işdən çıxarılmasına və yaxud ziyanın ödənilməsinə gətirib cıxara bilər. 
Maliyyə ehtiyatlarının yaradılması prinsipi sahibkarlıq fəaliyyətini çox vaxt müşaiət edən risklə əlaqədar müəyyən maliyyə ehtiyatlarının və başqa oxşar fondların yaradılması zəruriətini ön plana çəkir. Əsas prinsipi daimi rəqabət, müəyyən şərt və tapşırıqları uduzmaq təhlükəsi olan bazar münasibətləri sahibkarın öz işlərini şəxsi təşəbbüsü, qabiliyyəti və riski əsasında görməni nəzərdə tutur. Bu çür təsərrüfat subyektinin müəyyən maliyyə ehtiyatlarının olub-olmaması onun gələcək iqtisadi taleyi üçün əlverişli rol oynaya bilər.
Bundan əlavə, mütərəqqi pul vəsaitinə malik olan təsərrüfat subyektləri mövcud inflyasiya şəraitində risk edərək öz pulunu daha yüksək mənfəət verə bilən depazit-əmanət və yaxud qiymətli kağızlar şəklnidə yerləşdirmək hüququndan istifadə etməyə calışır. Bu halda həm də istehsal proqramlarının həyat kecirilməsində müəyyən şərtlər buraxa bilərki, bu da xeyli ziyanla nəticələnir.
Bütün bu risklər nəticəsində işgüzarlıq fəaliyyətinin ciddi pozulmaması üçün müəyyən ehtiyatların olması iqtisadi cəhətdən zəruridir. Mövcud qanunvericiliyə əsasən həmin prinsiplər açıq və qapalı səhmdar cəmiyyətlərdə həyata kecirilir. Ümumi qaydada əsasən ehtiyat fondunun kəmiyyəti ödənilmiş nizamnamə kapitalının 15%-indən az, lakin vergi ödənilən mənfəətin 50 %-indən çox olmamalıdır.
Maliyyə ehtiyatlarını öz təşəbbüsü ilə digər təşkilatı-hüquqi və mülkiyyət formalarına əsaslanan təsərrüfat subyektləri də yarada bilər. Lakin bunun xalis gəlirdən, həm də büdcəyə vergi və başqa ödəmələri köcürdükdən sonra etmək lazımdır.  Bununla bərabər, maliyyə ehtiyatlarına və bu kimi başqa fondlara köçürülən pul vəsaitlərini onların əlavə gəlir gətirmələri üçün bankların depazit hesabında, yaxud başqa bir likvidilik formasında saxlamaq daha məqsədəuyğundur.
Müəssisənin fəaliyyətinə maliyyə nəzarəti edilməsinə xüsusi diqqət yetirilməlidir, çünkü onun səmərəli qurulmasından müəssisənin maliyyə nəticələri çox aslıdır. Müəssisənin maliyyə xidmətləri biznes-planın icrasına, eləcə də xüsusi və borc kapitallarının təyinatı üzrə istifadəsinə daim nəzarət edilir. Nəzarət-təhlil funksiyasının həyata kecirilməsində maliyyə işçilərinə mühasibatlıq çox kömək edir. Bununla da smetaların tərtib edilməsinin dürüstlüyü, kapital xərclərinin ödənilməsinin haqq-hesabı yoxlanılır, bütün hesabat növləri tərtib edilir, maliyyə və plan intizamına əməl olunması prosesinə nəzarət edilir.
İstehsal-kommersiya fəaliyyəti ilə məşğul olan subyektlərin maliyyəsinin təşkilinin yuxarıda sadalanan pirinsiplərini hər bir konkret iqtisadi şəraitdə həyata kecirmək üçün cəmiyyətin məhsuldar qüvvələrinin və istehsal münasibətlərinin mövcud səviyyəsinə uyğun gələn formaları və metodları düzgün seçərək tətbiq etmək lazımdır, çünki bu pirinsiplər daim inkişafda və təkmilləşdirməkdə olur
Təsərrüfat fəaliyyətini həyata keçirmək üçün müəssisənin müvafiq  maliyyə resurslarının əsas mənbələrindən biri ilkin kapitaldır. İlkin kapital müəssisənin təsisçilərinin payları hesabına formalaşır və nizamnamə kapitalı formasını alır.
Nizamnamə kapitalının əmələ gəlməsi üsulları müəssisənin təşkilati-hüquqi formalarından asılıdır. Nizamnamə kapitlanın vəsaiti əsas fondların əldə edilməsinə və normal istehsal-təsərrüfat fəaliyyətinin aparılması üçün lazım olan ölçülərdə dövriyyə vəsaitlərinin formalaşdırılmasına yönlədilir. O, həmçinin lisenziyaların, patentlərin, nou-hauların və s. alınması üçün sərf oluna bilər. 
İstehsala qoyulmuş ilkin kapital satılmış məhsulun qiymətində ifadə olunmuş dəyəri yaradır. Məhsul satıldıqdan sonra o, pul formasını – mədaxil (satış pulu) formasını alır. Lakin mədaxil məhsulun istehsalına sərf olunmuş vəsaitlərin ödənilməsi, müəssisənin pul fondlarının və maliyyə nəticələrinin formalaşması mənbəyi olsa da hələ gəlir deyildir. İstifadə prosesində mədaxil keyfiyyətcə müxtəlif tərkib hissələrinə bölünür. Mədaxildən istifadənin istiqamətlərindən biri amortizasiya fondudur. Amortizasiya fondu əsas istahsal fondlarının qeyri-maddi aktivlərin aşınması, pul formasını aldıqdan sonra isə amortizasiya ayırmaları şəklində təşkil olunur. Bu fondun əmələ gəlməsinin vacib şərti istehsal olunmuş malların istehlakçılara satılması və mədaxilin olmasıdır.
Müəssisə əmtəə yaradarkən xammalı, materialları, satın alınmış komplektləşdirici məmulatları və yarımfabrikatları sərf edir. Onların dəyəri digər maddi məsrəflərə, əsas istehsal fondlarının aşınması və işçilərin əmək haqqı ilə yanaşı məhsulun istehsalı üçün müəssisənin xərclərini təşkil edir və maya dəyəri formasını alır. Satış pulu daxil olana qədər bu xərclər müəssisənin dövriyyə vəsaitləri hesabına maliyyələşir. Məhsul satıldıqdan sonra mədaxil hesabına dövriyyə vəsaitləri bərpa edilir, məhsulun istehsalı üzrə müəssisənin xərcləri isə ödənilir.
Xərclərin maya dəyəri şəklində xüsusiləşməsi məhsulun satışından əldə edilən mədaxili istehsal xərcləri ilə müqayisə etməyə imkan verir. Məhsul istehsalı üçün vəsaitin investisiyalaşdırlmasının mahiyyəti xalis gəlirin əldə edilməsidir və əgər mədaxil maya dəyərindən çox olarsa, onda müəssisə onu mənfəət şəklində alır.
Həm mənfəət, həm də amortizasiya ayırmaları istehsala qoyulmuş vəsaitlərin dövranının nəticəsidir və müəssisənin xüsusi maliyyə resursları adlanır. Bu resursrlardan müəssisə müstəqil şəkildə istifadə edir. Müəssisənin mənfəəti isə bütünlükdə onun sərəncamında qalmır və bir hissəsi vergilər şəklində büdcəyə daxil olur. Müəssisənin sərəncamında qalan mənfəət onun tələbatlarının maliyyələşdirilməsinin başlıca mənbəyidir. Bu tələbatlar yığıma və istehlaka bölünür. Məhz mənfəətin yığıma və istehlaka bölünməsi müəssisənin inkişaf perspektivlərini müəyyən edir.
Yığıma yönəldilən vəsaitlər (amortizasiya ayırmaları və mənfəətin bir hissəsi) müəssisənin istehsal və elmi-texniki inkişafı üçün istifadə olunan pul vəsaitlərini təşkil edir. Bunun əsasında maliyyə aktivləri (qiymətli kağızların alınması, başqa müəssisələrdə payçı kimi iştirak və s.) formalaşır. Mənfəətin digər hissəsi müəssisənin sosial inkişafına, o cümlədən istehlaka yönəldilir. Xüsusi vəsaitlərdən əlavə müəssisə borc alınmış maliyyə resurslarını - uzunmüddətli bank kreditləri, başqa müəssisələrin vəsaitləri, istiqrazları – cəlb edir. Borc alınmış vəsaitlərin geri qaytarılmasının (ödənilməsinin) mənbəyi də müəssisənin mənfəətidir.
Müəssisənin pul vəsaitlərinin investisiyalaşıdırlması istiqamətləri həm məhsul (iş və xidmət) istehsalı üzrə müəssisə fəaliyyətinin əsas növləri, həm də xalis maliyyə qoyuluşları ilə əlaqədardır. Əlavə gəlir əldə etmək üçün müəssisələrin və dövlətin qiymətli kağızlarını ala bilər, yeni yaradılan müəssisələrin və bankların nizamnamə fonduna vəsait qoya bilər. Müəssisənin müvəqqəti sərbəst vəsaitləri bankda depozit hesabına qoyula bilər.
Özlərinə məxsus olan pul vəsaitindən istifadə edərkən müəssisələr cəmiyyət və dövlət qarşısındakı öhdəliklərdən tam azad ola bilməzlər. Təşkilati-hüquqi və mülkiyyət formalarından asılı olmayaraq bütün müəssisələr büdcədənkənar sosial fondların və müxtəlif səviyyəli büdcə gəlirlərinin formalaşmasında iştirak edirlər.
Müəssisənin maliyyə sisteminin təsirliliyi hər şeydən əvvəl onun dəqiq və nizamlı işi ilə, eləcə də maliyyə xidmətinin fəaliyyətinin təşkili ilə müəyyən edilir.
Maliyyə xidməti aşağıdakı mühüm vəzifələri yerinə yetirir:
· istehsal, banklar, malgöndərənlər, əmək haqqının ödənilməsi üzrə işçilər qarşısındakı maliyyə öhdəliklərinin və digər öhdəliklərin yerinə yetirilməsi;
· müəssisənin və onun tərkibinə daxil olan struktur vahidlərin istehsal-təsərrüfat fəaliyyətinin vaxtında və keyfiyyətli təhlilinin həyata keçirilməsi, mənfəətin artırılması və istehsalın rentabellyinin yüksəldilməsi yollarının axtarılması;
· istehsal fondlarından və kapital qoyuluşlarından daha səmərəli istifadə olunmasına yardım göstərilməsi;
· maliyyə resurslarından düzgün istifadə olunmasına və dövriyyə vəsaitlərinin dövr etməsinin sürətləndirilməsinə nəzarət edilməsi.
Bazar münasibətləri və müəssisənin tam sərbəstliyi şəraitində maliyyənin təşkili, hər şeydən əvvəl müəssisənin maliyyə siyasətinin işlənib hazırlanması nəzərdə tutulur. Maliyyə siyasətinin işlənib hazırlanmasında məqsəd müəssisənin maliyyəsinin idarə edilməsinin elə səmərəli sisteminin qurulmasıdır ki, qarşıda duran strateji və taktiki vəzifələrin yerinə yetirilməsinə bilavasitə əlverişli şərait yaratmaq mümkün olsun. Müəssisənin maliyyə siyasətinin işlənib hazırlanmasında bir sıra funksional struktur bölmələri iştirak edir.
Müəssisənin maliyyə siyasətinin işlənməsinin strateji vəzifələri aşağıdakılar hesab olunur:
· Müəssisənin mənfəətinin maksimumlaşdırılması
· Müəssisənin kapitalının strukturunun optimallaşdırılması və onun maliyyə sabitliyinin təmin edilməsi
· Mülkiyyətcilər, investorlar  və kreditorlar üçün müəssisənin maliyyə-iqtisadi vəziyyətinin “şəffaflığına” nail olunması
· Müəssisənin investisiya qoyuluşu üçün cazibədarlığının təmin edilməsi
· Müəssisənin idarə edilməsinin səmərəli mexanizminin qurulması
· Maliyyə vəsaitlərinin cəlb olunmasının bazar mexanizmlərindən istifadə edilməsi
Müəssisənin maliyyə siaysətinin işlənib hazırlanmasının əsas istiqamətlərinə aşağıdakılar aiddir:
a) müəssisənin maliyyə-iqtisadi vəziyyətinin təhlili
b) uçot və vergi siyasətinin müəyyən edilməsi
c) müəssisənin kredit siyasətinin işlənib hazırlanması 
d) dövriyyə vəsaitlərinin idarə olunması 
e) istehsal xərclərinin idarə olunması, o cümlədən amortizasıya siyasətinin seçilməsi
f) mənfəətin bölgüsü və istifadəsi siyasətinin seçilməsi.
Müəssisənin iqtisadi imkanı baxımından- həm onun əmlakı, həm də maliyyə vəziyyəti mövqeyindən-xarakterizə etmək olar. Təsərrüfat fəaliyyətinin qeyd edilən tərəfləri sıx qarşılıqlı əlaqədədir: əmlakın qeyri- səmərəli sektoru, onun keyfiyyətsiz tərkibi müəssisənin maliyyə vəziyyətinin pisləşməsinə gətirib çıxarır və əksinə. Buna görə müəssisənin maliyyə siyasətinin işlənib hazırlanması onun maliyyə - iqtisadi vəziyyətinin təhlili və qiymətləndirilməsindən başlanır. Belə təhlil qiymətləndirmə isə müəssisənin əmlak və maliyyə vəziyyətini əks etdirən bir sıra göstəricilərin köməyi ilə həyata kecirilir.
Müəssisənin əmlak və maliyyə vəziyyətini qiymətləndirmək üçün onların sərəncamında olan əsas fondların dəyəri, əsas fondların aktiv hissəsinin payı, əsas fondların köhnəlmə, yeniləşmə, sıradan çıxma əmsalları və s. bu kimi göstəricilərdən istifadə olunur.
Müəssisənin maliyyə vəziyyətinin sabitliyi maliyyə resurslarının aktivlərə məqsədəuyğun və düzgün qoyuluşundan əhəmiyətli dərəcədə aslıdır. Aktivlər isə təbiəti etibarilə dinamikdir, müəssisənin fəaliyyəti prosesində həm aktivlərin miqdarı, həm də onların strukuru daim dəyişikliklərə məruz qalır. Uzunmüddətli perspektiv baxımından müəssisənin maliyyə vəziyyəti  vəsaitlərin mənbələrinin strukturu, müəssisənənin kənar investorlardan və kreditorlardan aslılıq dərəcəsi və s. ilə xarakterizə olunur. Müəssisənin xüsusi və cəlb edilmiş vəsaitləri arasındakı nisbət üçün qəbul olunmuş vahid normativ yoxdur. Lakin belə bir geniş yayılmış fikir var ki, müəssisənin xüsusi vəsaitlərinin payı 60%-dən cox olmalıdır.
 Vəsaitlərin dövriyyəsi baxımından istənilən müəssisənin fəaliyyəti özündə dövriyyə vəsaitlərinin bir növünün digərinə faizsiz çevrilməsi prosesini əks etdirir.
..... PV        XM      Bİ      HM      HV        PV        ....
Burada, PV- pul vəsaitləri, XM- anbarda olan xammal və material,                    Bİ- bitməmiş istehsal, HM- hazır məhsul, HV- hesablaşmalarda olan vəsaitlərdir.
 Deməli, müəssisənin cari təsərrüfat – maliyyə fəaliyyətinin səmərəliyini əməliyyat tsiklinin uzunluğuna əsasən qiymətləndirmək olar. Əməliyyat tsiklinin uzunluğu isə müəxtəlif növ aktivlərdə olan vəsaitlərin dövretmə sürətindən asılıdır. Dövriyyə sürətinin artması onlardan istifadə səmərəliliyinin yüksəldilməsinə gətirib çıxarır. Buna görə də müəssisənin maliyyə siyasətinin işlənməsində və maliyyə planlaşdırılmasında dövriyyə vəsaitlərinin idarə edilməsi mühüm rol oynayır.

§1.3. Müəssisədə investisiya qoyuluşlarının sosial-iqtisadi məzmunu və maliyyələşmə mənbələri
Bazar münasibətlərinə keçid respublikanın bütün regionlarında yerləşən müəssisələrin maliyyə-təsərrüfat hüquqlarını artırmağa imkan verdi. Eyni zamanda onlar öz vəsaitlərini inkişaf etdirməklə mənfəət qazanmaq imkanlarını da əsaslı surətdə artırmışdır. Müstəqil maliyyə təsərrüfat fəaliyyəti aparmaq səlahiyyətlərinə malik olan müəssisələr əsas təsərrüfat sahələrində əldə edilmiş pul vəsaitlərini müxtəlif qiymətli kağızalarda yerləşdirmək imkanlarına malikdirlər. Qiymətli kağızlar tərkib etibarı ilə maliyyə bazarının ən aktiv elementi olmaqla yanaşı müxtəlif müddətlərdə etibarlığını qoruyub saxlamaqla,həm də onlar müxtəlif mənbəələrə söykənən daimi mənfəət gətirmək xassəsinə malikdirlər. Bütün bunlar bir məkan daxilində birləşdirilməklə qiymətli kağızlar portfelini  təşkil edir. 
Hazırki iqtisadi şəraitdə istənilən qiymətli kağızlar portfeli müxtəlif növ səhmlər dəstini təşkil etməklə, onlar istiqrazlar və digər qiymətli kağızlar kateqoriyyasına aid olub, hər cür riskdən qorunmaq dərəcəsinə malik olmaqla, mütləq mənfəət gətirə bilər. İqtisadi inkişaf perspektivini özünün strateji məqsədi seçmiş müəssisənin, maliyyə səraməyə siyasətini müəyyənləşdirərkən müxtəlif meyarlara nail olmaq istiqamətlərini əvvəlcədən müəyyən etmək lazımdır. Bu məqsədlə müəssisə ücün sərfəli faiz dərəcəsi ilə verilən sərmayə formalarından istifadəyə üstünlük verilməlidir.
 Müəssisənin maliyyə ehtiyatlarının artırılmasında alternativ variantlara malik olmaqla yanaşı, müxtəlif tip qiymətli kağızlar portfelinə uyğun olan digər səmərəli sərmayə qoyuluşu istiqamətlərindən də istifadə oluna bilər.
Qiymətli kağızalar portfelinin əsas xassəsi onların yaradılma məqsədlərindən və müəssisə üçün nəzərdə tutulmuş istehsal-təsərrüfat istiqamətlərinə uyğun tiplərdir. Mənfəət əldə etmək məqsədilə təşkil edilən qiymətli kağızlar portfeli-“gəlirlər portfeli” adlanır. Bu qiymətli kağızalar portfelinin fəaliyyət dairəsi mənfəət qazanmaqdan ibarət olub,mövcud risklərin kəmiyyətinə və dərəcəsinə uyğunluq təşkil etməlidir. Göstərilən risklər səviyyəsi müəssisənin maliyyə təminatını öz üzərinə götürən sərməyadar tərəfindən əvvəlcədən dəqiq müəyyənləşdirilməlidir.          
Müəssisə tərəfindən maliyyə vəsaitinin qiymətli kağızaların alınmasına yönəldilməsi, onun əsas fəaliyyət sahələrinə yeni maliyyə mənbələrinin və yeni kapital qoyuluşlarının cəlb edilməsinə gətirib çıxarır. Yeni mənbələr hesabına müəssisə fəaliyyətinə cəlb edilmiş pul vəsaitləri xidmət və digər iş sahələrində maliyyə xidməti bölmələri tərəfindən düzgün maliyyə-kredit siyasətinin aparılmasını tələb edir. Digər tərəfdən müəssisənin qoşulduğu sərməyədarlıq fəaliyyəti onunn aktivlərinin artması kimi qəbul edilir və müəssisə üçün bu hal nəinki önəmlidir, hətta rəqabət mühitində özünü reallaşdırmaq  istiqamətində əla perspektivli inkişaf istiqamətlərindəndir. 
Müəssisənin daxili maliyyə resursları içərisində ən vacibi mənfəət və amortizasiya ayırmaları hesab olunur. Mənfəət müəssisənin istehsalat fəaliyyəti prosesində formalaşır, onun son nəticəsi istehsalın artımı və genişləndirilməsi mənbəyidir. Aydın məsələdir ki, hər bir müəssisənin əsas məqsədi daha çox mənfəət əldə etməkdir. Kəmiyyətcə o, hazır məhsulun, mal materiallar satışından, habelə satışdan kənar gəlirlərin xərclərdən çox olmasından alınmış, başqa sözlə müəssisənin ümumi gəlirlərinin ümumi xərclərindən çox olan məbləğini ifadə edir, lakin maliyyə resursları mənbəyi kimi müəssisənin təsərrüfat fəaliyyəti nəticəsində əldə etdiyi ümumi gəlir yox, onun bir hissəsi, yəni vergilər və digər məcburi ayırmalar ödənildikdən sonra yerdə qalan xalis mənfəət qəbul olunur. Bu xalis mənfəət yığım, istehlak və ehtiyat fondlarının formalaşmasına yönəldilir.
Müəssisənin digər daxili maliyyə mənbəyindən biri də amortizasiya ayırmalarıdır. Onlar əsas istehsal fondalarının və qeyri-material aktivlərinin aşınmasının pulla ifadəsidir. Amortizasiya ayırmaları məhsulun maya dəyərinə daxil edilir və sonralar məhsul satışından əldə olunan pul hasilatının tərkibində müəssisənin bankdakı hesablaşma hesabına qaytarılmaqla yığım fondunun formalaşmasının daxili mənbəyinə çevrilir. İnkişaf etmiş ölkələrdə sadə geniş təkrar istehsalın maliyyələşməsində amortizasiyanın payı 50-70% təşkil edir. Bu baxımdan da, amortizasiya ayırmaları tətbiqinin genişləndirilməsi məqsədəuyğun olardı.
Bazar iqtisadiyyatı şəraitində kənardan cəlb edilmiş maliyyə  vəsaitlərinin əhəmiyyəti böyükdür. Təcrübə göstərir ki, cəlb edilmiş vəsaitlərsiz bir çox müəssisələr ahəngdar təsərrüfat fəaliyyətini qura bilmir. Normal iqtisadi situasiyalarda borc alınmış vəsaitlər istehsalın səmərəliyini yüksəldir, istehsalın genişləndirilməsinə və sabitləşdirlməsinə zəmin yaradır. Borc resursalarının cəlb edilməsi kanallarının çoxluğu onlardan müxtəlif təsərrüfat situasiyalarında əlverişli şəraitlə istifadə etmək üçün münbit şərait yaradır.
 Bank kreditləri, kommersiya kreditləri, faktorinq, lizinq, fərdi şəxslərin kreditləri və s. cəlb edilmiş vəsait mənbələrinə aiddir.
Borc kapitalının cəlb edilməsi müəssisənin dövriyyə fondlarına olan ehtiyaclarının ödənilməsində zərurətə çevrilir. Belə ehtiyatlar müəssisənin yenidən qurulması və istehsalın texniki silahlandırılması, ilkin kapitalın yetərli olmaması, məhsul istehsalı, tədarükü, emalı, təchizatı və satışı prosesində mövsümlüyün mövcud olmaması zamanı, həmçinin müəssisənin özündən asılı olmayan səbəblər nəticəsində baş verə bilər. Borc kapitalı qısamüddətli (bir ilə qədər) və uzunmüddətli (bir ildən yuxarı) olur. Müəssisənin aktivlərinin hansı mənbə hesabına-qisamüddətli yaxud uzunmüddətli kapitalın-maliyyələşdirilməsi məsələsi istehsalat zərurətindən asılı olaraq hər bir konkret halda ayrıca həll olunur. Ancaq müəssisələr çox hallarda əsas kapitalın əksəriyyətini və dövriyyə kapitalının nisbətən sabit hissəsini uzunmüddətli kapital hesabına maliyyələşdirilməsinə üstünlük verirlər. Əmtəə axınının həcmindən asılı olan dövriyyə aktivlərinin qalan hissəsi qısamüddətli kapital hesabına maliyyələşdirilir.
Maliyyələşmənin bütün kənar mənbələrini iki qrupun birinə aid edirlər: kreditlərin alınması və yaxud qiymətli kağızların buraxılması yolu ilə maliyyələşmə. Borc kapitalının kredit forması haqda ətraflı məlumat verək.
Dünya təcrübəsində aşağıdakı kredit növləri fərqləndirilir: bank, kommersiya, istehlak, dövlət, beynəlxalq və sələm kapitalı. Müəssisələr üçün ən önəmlisi kommersiya və əlbəttəki, bank kreditləridir.
Kommersiya kreditini müəssisə mal-material tədarük etdikdə, yaxud malgöndərən təşkilatda istehsalat ehtiyatları yartdıqda ala bilər. Bu növ kredit əksər kiçik müəssisələr üçün maliyyələşmənin mənbəyidir. Kapitalın cəlb edilməsinin bütün digər hallarında olduğu kimi, kommersiya krediti alan müəssisə aslılıq probleminə xüsusi diqqət yetirməlidir. Çünki malgöndərən müəssisəyə alış-verişsiz qiymət və yaxud daha aşağı keyfiyyətli mal “sırıya” və tələb edə bilər ki, müəssisə onun rəqibləri ilə işgüzar əlaqələri kəssin, həmçinin digər qeyri-münasib şərtləri yerinə yetirsin. Bütün dünyada istehsal-kommersiya tipli müəssisələr qısamüddətli və uzunmüddətli kredit ehtiyatlarının mənbəyi kimi ən çox kommersiya banklarından istifadə edirlər.
Müəssisələrin istehsal və sosial ehtiyaclarının ödənilməsinə yönəldilən bank kreditləşməsi kredtinin mahiyyətini və məzmununu əks etdirən prinsiplərə-qaytarılma, ödənişlilik və müddətlilik prinsiplərinə ciddi əməl olunmaqla həyata kecirilir. Bank kreditini həmin əməliyyatalrın aparılmasına respublikanın Mərkəzi Bankı tərəfindən lisenziyası olan ixtisaslaşdırılmış kredit-maliyyə təşkilatları verirlər. Kredit  münasibətlərini kredit müqaviləsi və ya kredit sazişi tənzimləyir.
Maliyyələşmə mənbəyindən asılı olmayaraq sərmayə qoyuluşuna təsir edən bir sıra mühüm amillər vardır. Bu amillərdən biri də investisiya mühiti və ya investisiya iqlimidir. Araşdırmalar göstərir ki, investisiya mühiti uzunmüddətli vəsait qoyuluşu, rəqabət mühitinin inkişafı, antiinhisar tədbirləri, istehsala mənfəət gətirən qoyuluşların təmin edilməsi, onun regionlar və sahələr arasında sərbəst axının və s. amillərdən asılıdır. Bu mühit həmçinin məqsədyönlü investisiya fəaliyyətinin dövlət  tənzimlənməsi üzrə tədbirlər kompleksinin təsiri altında təşəkkül tapır. İnvestisiya mühiti sosial-iqtisadi, siyasi və ya investisiyanı qaytaran maliyyə amilərinin məcmusudur. İnvestisiya mühiti isə öz növbəsində, investisiya iqlimini formalaşdırır. Əslində isə investisiya mühiti və iqlimi qarşılıqlı əlaqədar olub, biri digərini tamamlayır. Bu mənada, investisiyaların cəlb edilməsinin mümkün həcmi investisiya mühitinin ən başlıca amili olan investisiya iqliminin vəziyyətindən asılıdır. Ölkənin və ya müəssisənin investisiya iqlimini təşkil edən başlıca amil investisiya potensialıdır. Ölkə miqyasında nəzərdən keçirsək, investisiya potensialı da öz növbəsində, aşağıdakı mühüm amillərdən asılıdır:
· İstehsal (əhalinin təsərrüfat fəaliyyətinin ümumi nəticələri);
· Kadr (peşəkar təlim almış işçi qüvvələrinin və mühəndis-texniki heyətinin olması);
· Xammal-resurs (təbii resursların əsas növlərinin ehtiyat balansı ilə təmini);
· İstehlak (əhalinin ümumi alıcılıq qabiliyyəti);
· İnfrastruktur (istehsal və sosial infrastrukturun inkişaf səviyyəsi)
· İnstitutsional (bazar iqtisadiyyatının zəruri institutlarla təmini)
· İntellektual (əhalinin təhsil səviyyəsi);
· İnnovasiya (ETT nailiyyətlərinin tətbiq ölçüləri və istehsalın modernizasiya səviyyəsi);
· İqlim (investisiya cəlbediciliyinin iqlim tərkibi investisiya potensialının qiymətləndirilməsində az istifadə olunur. Belə ki, portfel investisiyalar üçün bu az maraqlıdır);
· Lokasiya (mərkəz şəhərlərinin iqtisadi-coğrafi vəziyyəti, əsas nəqliyyat kommunikasiyaları və s.)
Beləliklə də qeyd edilən parametrlər, eləcə də anoloji göstəricilər əsasında  ölkənin və ya müəssisənin investisiya potensialını təhlil etmək və investisiya cəlbediciliyi baxımından qiymətləndirmək mümkündür. Eyni zamanda, investisiya qoyuluşlarına təsir edən əsas amillərdən biri də  investisiya riskidir. Bu risk, adətən aşağıdakı məhdudiyyətlər nəzərə alınmaqla qiymətləndirilir:
· iqtisadi-siyasi sabitlik;
· geosiyasi və geoiqtisadi vəziyyət; 
· gömrük-vergi dərəcəiəri və onların tənzimlənməsi və bu sistemin səmərəliliyi; 
· yerli bazarın xarakteristikası;
· ticarət siyasəti; 
· bazara daxil olma şərtləri və xüsusıyyətləri;
·  kapitalın risklilik dərəcəsi; 
· qoyulmuş investisiyaların öz xərcini ödəmə dərəcəsi;
· daxili sosial durum və əhalinin rifah halı;
· iqtisadi cinayətkarlığın səviyyəsi və ölkənin reytinqi; 
· dövlətin investisiya risklərindən sığorta təminatı.
Araşdırmalar göstərir ki, müəssisələrdə sərmayə qoyuluşuna təsir edən mühüm amillərdən biri də investisiya fəaliyyətini tənzimləyən normativ-hüquqi bazadır. Bu baxımdan da, investsiya qanunvericiliyi investisiya fəaliyyətini tənzimləyən dövlət, eləcə də subyekt səviyyəli xüsusi normativ aktlarla əlaqədardır ki, bunun üçün də ölkədə müvafiq bazanın formalaşdırılması çox vacibdir. Bu baza nə qədər təkmil olarsa, investisiya cəlbediciliyi də bir o qədər yüksək, risklilik isə aşağı olar. İstər ümumilikdə, istərsə də müəssisə səviyyəsində investisiya iqliminə mənfi təsir edən əsas amillər aşağıdakılardır:
· Qanunverici bazanın qeyri-sabitliyi;
· Hədsiz vergi qoyuluşu;
· Cinayətkarlıq və korrupsiya;
· Əhalinin aşağı alıcılıq qabiliyyəti;
· Yüksək gömrük rüsumları;
· Yerli hakimiyyət orqanlarının səriştəsizliyi və bürokratizmi;
· Yerli bank xidmətlərinin məhdudluğu;
· İnfrastrukturun geriliyi;
· Biznes üzrə tərəfdaşların ödəniləcək pulu vaxtında ödəməməsi;
· Dövlətin qeyri-qənaətbəxş, zəif sığorta təminatı;
· Etibarlı tərəfdaşların olmaması;
· Bazar informasiyasının azlığı;
· Kadr problemləri;
· Mal və xidmət bazarlarının inhisarlaşdırılması;
· İstehsal güclərinin çatışmamazlığı;
· İnflyasiya.
Azərbaycan sürətlə inkişaf edən və beynəlxalq aləmə yaxından inteqrasiya olunan bir ölkədir. Bu inkişafın bariz nümunəsi özünü ölkə iqtisadiyyatına qoyulan sərmayələrdə daha aydın göstərir. Bu sərmayələr istər dövlətin qoyduğu, istərsə də xarici investorların qoyduğu investisiyalardır ki, bu investisiyalar da hər keçən il daha da artır. Dövlət Statistika Komitəsinin məlumatları bunu daha aydın göstərir. Əgər 2000-ci ildə ölkə sənayesinə qoyulan investisiyanın həcmi 670.1 mln manat idisə 2011-ci ildə bu göstərici 4849.1mln manat olmuşdur. 
Aşağıdakı cədvəldə son illər ərzində ölkə sənayesinə qoyulan investisiyanın inkişaf dinamikası verilmişdir.
Sənayedə əsas kapitala yönəldilən investisiyalar (faktiki qiymətlərlə) milyon manat ilə                                                       
Cədvəl 1.3.1
	Göstəricilər
	2003
	2004
	2005
	2006
	2007
	2008
	2009
	2010

	Sənaye - cəmi
	3008
	3917.2
	4176
	4297
	4591
	4249
	3225
	4276

	Xarici investisiyalar
	2648.1
	3337.2
	3350
	3045
	2676
	2011
	1403
	1917

	Daxili investisiyalar
	359.9
	580
	826
	1252
	1915
	2238
	1822
	2359

	Mədənçıxarma sənayesi
	2744.7
	3706.7
	3730
	3386
	3498
	2883
	2088
	2952

	Xarici investisiyalar
	2593.8
	3230.4
	3210
	2787
	2577
	1908
	1272
	1883

	Daxili investisiyalar
	150.9
	476.3
	520.6
	598.6
	920.6
	974.6
	816.8
	1069

	Emal sənayesi
	77.8
	145.2
	115.8
	112.3
	299.9
	395.2
	354.2
	510.2

	Xarici investisiyalar
	15.6
	75.7
	35.9
	17.7
	2
	43.1
	21.4
	1.1

	Daxili investisiyalar
	62.2
	69.5
	79.9
	94.6
	297.8
	352.1
	332.8
	509.1


Mənbə: www.azstat.org
Cədvəldən göründüyü kimi qoyulan sərmayənin əksər hissəsini daxili investisiyalar təşkil edir. Burada dövlətin rolu danılmazdır. Keçən illər ərzində İqtisadi İnkişaf Nazirliyi yanında Sahibkarlığa Kömək Milli Fondunun dəstəyi ilə bir neçə iri müəssisələr yaradılmışdır. Bu müəssisələrə misal olaraq “Ümumi tutumu 5000 ton olan müasir soyuducu anbar kompleksi”-ni göstərmək olar.[footnoteRef:1] [1:  www.anfes.gov.az  ( Sahibkarlığa  Kömək Milli fondu)] 

İndi isə bu müəssisənin maliyyə mənbələri, layihəsi, görüləçək işlər və s. haqda qısa olaraq məlumat vermək məqsədəuyğun olardı:
1. Maliyyə mənbələrini əsasən iki istiqamət – müəssisənin öz vəsaitləri və kreditlər təşkil etmişdir. Ümumilikdə isə bu aşağıdakı kimi olmuşdur:
Maliyyə mənbələri üzrə vəsaitlərin həcmi, (manat ilə )
Cədvəl 1.3.2.
	Maliyyə mənbələri
	Müəssisənin vəsaitləri
	Kredit
	Ümumi

	Tikinti xərcləri
	607000
	1320000
	1927000

	Avadanlıq alışı
	-
	1280000
	1280000

	Dövriyyə vəsaitləri
	550000
	-
	550000

	Cəmi
	1157000
	2600000
	3757000


Mənbə: www.anfes.gov.az
Araşdırmalar göstərir ki, layihənin 69%-i kredit vəsaitləri hesabına, 31%-i müəssisənin öz vəsaitləri hesabına ödənilmişdir. Bu isə o deməkdir ki, ümumi dəyəri 3757000 manat olan layihənin 1157000 manatı müəssisənin vəsaitləri, 2600000 manatı isə kredit hesabına təmin olunmuşdur. Layihənin icra planı isə aşağıdakı kimi nəzərdə tutulmuşdur:
	1-ci mərhələ
	Tikinti: 8 ay

	2-ci mərhələ
	Avadanlıq və texnika alınması:8 ay

	3-cü mərhələ
	Istehsal fəaliyyətinə başlanması:9-cu aydan sonra


2. Tikinti işləri haqda:
	Tikinti işləri ( torpağın alınması, bünövrə və.s)
	320000 manat

	Yerin örtüyü və izolyasiyyası
	95000 manat

	Konsturuksiyya işləri
	280000 manat

	Panel və qapılar
	86000 manat

	Soyutma, elektirik vasitələri
	42000 manat

	Montaj vəsaitləri xərcləri
	50000 manat

	Tigər tikililər və komnikasiyya xərcləri
	280000 mant

	Cəmi
	1927000 manat


Mənbə: www.anfes.gov.az
3. Əsas vəsaitlər haqda: 
	Əsas vəsaitin adı
	Dəyəri (manat ilə)

	Soyutma cihazları
	480000

	Nəmləndirici
	23000

	Hava təmizləyici
	14000

	Mərkəzləşdirilmiş izləmə sitemi
	12000

	Işıqlandırma
	8000

	Çeşidləmə və qablaşdırma avadanlıqları
	420000

	Elektirik tənzimləyici
	12000

	Generator ( 415 kva)
	33000

	Transformator ( 2500 kva)
	30000

	Atmosfer nəzarət sistemləri
	140000

	Avtokar ( 2 ədəd 1500kq-lıq yük qaldırıcı)
	48000

	             Nəqliyyat vasitələri
	60000

	Cəmi
	1280000


Mənbə: www.anfes.gov.az
Layihə üzrə satışdan daxil olma 15.2 mln manat, xalis mənfəət isə1.8 mln manat planlaşdırılır. Satış bazarı üçün isə birinci mərhələdə respublika daxili, ikinci mərhələdə isə ixrac məsələləri nəzərdə tutulur. Anbarda 1 ton meyvə tərəvəzin saxlanması xərci 25.4 manat, istehsal gücü isə 1 ildə təqribən 3650 ton meyvə-tərəvəz saxlanması kimi planlaşdırılır. 
Aydındir ki, bu müəssisədə 20 yeni iş yeri açılmış və əhalinin məşğulluq səviyyəsi xeyli artmışdır. Müəssisədə orta aylıq əmək haqqı fondu 6000 manat, orta aylıq əmək haqqı isə 300 manat təşkil edir.[footnoteRef:2] [2:  www.anfes.gov.az  ( Sahibkarlığa  Kömək Milli fondu)
] 

Ümumilikdə, son dövrlər sahibkarlığın inkişafı üçün yaradılan münbit şərait ciddi nailiyyətlərin əldə edilməsinə imkan yaratmışdır. Bütün bunlar hökumətin iclasında da dəfələrlə öz təsdiqini tapmışdır. Azərbaycan Respublikasının  Nazirlər Kabinetinin 2011-ci ilin 9 ayının yekunlarına həsr olunmuş iclasında  maliyyə naziri söyləmişdir: “Cənab Prezident, sahibkarlığa hərtərəfli dəstəyin göstərilməsi 2011-ci ildə də hökumətin qarşısında qoyduğunuz əsas vəzifələrdən biri kimi qalmaqdadır. Məhz diqqət və qayğının nəticəsidir ki, yalnız 2011-ci ilin doqquz ayında iqtisadiyyatın müxtəlif sahələri üzrə 1287 sahibkarlıq subyektinə Sahibkarlığa Kömək Milli Fondunun vəsaitləri hesabına 106 milyon manat güzəştli kredit verilmişdir ki, bunun da 34 milyon manatını dövlət büdcəsindən ayrılan vəsait təşkil edir. Güzəştli kreditlərin 74 faizi respublikanın regionlarının, 26 faizi isə Bakı şəhərinin müxtəlif qəsəbələrinin payına düşmüşdür. Bu kreditlər hesabına 5110 yeni iş yerinin açılacağı nəzərdə tutulmuşdur. 2011-ci ilin doqquz ayı ərzində ötən ilin müvafiq dövrü ilə müqayisədə investisiya layihələrinin sayı 27 faiz, verilmiş güzəştli kreditlərin məbləği 31 faiz, yeni açılmış iş yerlərinin sayı isə 37 faiz artmışdır”.


II fəsil:   MÜƏSSİSƏ MALİYYƏSİNİN TƏŞKİLİNİN TƏKMİLLƏŞDİRİLMƏSİ

§2.1. Müəssisənin maliyyə resurslarından səmərəli istifadə istiqamətləri

Hər bir müəssisənin əsas məqsədlərindən biri öz daxili maliyyə ehtiyatlarını artırmaqdan ibarətdir, çünkü onun səmərəli fəaliyyəti məhz bu ehtiyatların mövcudluğundan asılıdır. Təsərrüfat subyektlərinin sərəncamında olan və təsərrüfatdaxili (işçilərin əmək haqqı, sosial müdafiəsinin gücləndirilməsi, maddi həvəsləndirmə tədbirləri və s.) təsərrüfatdan kənar (vergi və sığorta ödəmələri, kreditlərin qaytarılması, mal-materiala görə kreditor borclarının ödənilməsi və s.) maliyyə öhdəliklərinin yerinə yetirilməsi, elmi-texniki tərəqqinin nailiyyətlərindən bəhrələnməklə təkrar istehsalın genişləndirilməsi və ümumiyyətlə, həmin təsərrüfat subyektlərinin əmtəə bazarında imicini artırmaq məqsədilə digər zəruri tədbirlərin həyata keçirilməsi üçün pul gəlirləri və daxilolmalar müəssisənin maliyyə  ehtiyatlarını təşkil edir.
 Maliyyə eytiyatları ilkin formada müəssisə təşkil edilən anda nizamnamə fondunun təsis edilməsi ilə yaranır. Yaradılan təsərrüfat subyektlərinin təşkilatı-hüquqi statusundan asılı olaraq nizamnamə kapitalının mənbələri kimi səhmdarların kapitalı, kooperativ üzvlərinin pay haqları və ayırmaları, sahə mənsubiyyətinə görə baş idarənin maliyyə təhsisatları, bank kreditləri və büdcə vəsaitləri çıxış edir. Nizamnamə fondunun həcmi nə qədər çox olarsa, müəssisənin investisiya və pul vəsaitlərindən operativ istifadə imkanları bir o qədər geniş olur. 
Fəaliyyətdə olan müəssisələrin daxili maliyyə ehtiyatları əsas etibarı ilə hazır  məhsulun (görülən işlərin, göstərilən xidmətlərin) satışından əldə edilən mənfəətdən və əsas vəsaitlərin amortizasiya ayırmalarından ibarətdir. Ümumiyyətlə, müəssisədə maliyyə ehtiyatlarının toplanması və artırılması nə qədər zəruri şərtdirsə, onlardan düzgün və səmərəli istifadə etmək bir o qədər vacib amildir. Bazar iqtisadiyyatı şəraitində maliyyə ehtiyatlarından istifadənin istiqamətləri geniş və çoxşaxəlidir. Bu istiqamətlər arasında vergi və məcburi sığorta ödənişləri, istifadə olunmuş bank kreditlərinə görə faiz ödəmələri, alınmış xammal-materiallarının dəyərinin ödənilməsi öncül yer tuturlar. Digər vacib istiqamətləri belə qruplaşdırmaq olar:
· əsaslı kapital qoyuluşlarının maliyyələşdirilməsi;
· qiymətli kağızlarda olan maliyyə ehtiyatlarının investisiyalaşdırılması;
· sosial təyinatlı xüsusi pul fondlarının formalaşdırılmasına yönəldilən maliyyə ehtiyatları.
Əsaslı kapital qoyuluşlarının maliyyələşdirilməsi.  Kapital qoyuluşu yeni tikililərin inşasına və fəaliyyət göstərən müəssisələrin yenidən qurulmasına və yeniləşdirilməsinə, yeni texniki vasitələrlə təchiz edilməsinə, istehsal güclərinin saz və işlək vəziyyətdə saxlanılmasına sərf edilən xərclərdir. Azərbaycan Respubilikasının “ İnvestisiya fəaliyyəti haqqında” qanununda (13 yanvar 1995-ci il) qeyd edilir ki, əsas fondların yaradılmasına və təkrar istehsalına, habelə maddi istehsalın digər formada inkişafına investisiya yönəldilməsi kapital qoyuluşları şəklində həyata keçirilir. 
Əsaslı kapital qoyuluşunun maliyyələşdirilməsinin əsas mənbələri aşağıdakılardır:
· müəssisənin xüsusi (təsərrüfatdaxili) maliyyə ehtiyatları;
· müəssisənin borc aldığı və cəlb etdiyi maliyyə vəsaitləri;
· müəssisənin daxil olduğu birliyin mərkəzləşdirilmiş fondunun  vəsaiti.
· dövlət büdcəsinin vəsaiti ( ümumdövlət əhəmiyyətli məhsul buraxan müəssisələrdə)
2007-ci ildə əsas kapitala yönəldilmiş investisiyaların maliyyə mənbələri üzrə istifadə edilməsi[footnoteRef:3] [3: Azərbaycanın statistik göstəriciləri.Bakı,2008 səh.505 ] 

                                                                                                Cədvəl 2.1.1
	          Cəmi 
	 Mln. manat      
	Ümumi həcmdə xüsusi çəkisi, %-lə

	Ocümlədən:maliyyə mənbələri üzrə 
	7471.2
	100.0

	Müəssisə və təşkilatların vəsaitləri
	4470.7
	59.6

	Əhalinin şəxsi vəsaitləri
	2543.8
	3.4

	Bank kreditləri
	398.0
	5.8

	Büdcə vəsaitləri
	1852.4
	24.6

	Büdcədənkənar fondların vəsaiti
	476.3
	6.3

	Sair vəsaitlər
	19.3
	0.3



Müəssisələrdə maliyyə menecmentinin düzgün təşkili ən sərfəli şərtlərlə əlavə maliyyə ehtiyaltlarını cəlb etməyə, onları daha böyük səmərə ilə investisiya qoyuluşuna yönəltməyə, maliyyə bazarında qiymətli kağızları alqı-satqı edərək həyata keçirməyə imkan verir.
İnvestisiya məqsədləri üçün pul vəsaitlərinin cəlb edilməsinin əsas üsullarından biri qiymətli kağızların buraxılışıdır. Qiymətli kağızların buraxılması   (istiqrazların, səhmlərin) onların maliyyə bazarında satılması, eləcə də bazardan digər qiymətli kağızların alınması müasir bazar iqtisadiyyatı şəraitində müəssisələrin əsas fəaliyyət növlərindən, maliyyə ehtiyatlarının mühüm istifadə istiqamətlərindən biridir. Əlavə maliyyə ehtiyatlarının cəlb edilməsi üsulu kimi qiymətli kağızların  buraxılması və satılması zamanı müəssisə rəhbərləri və menecerləri vacib bir məsələni-məhz hansı növ qiymətli kağızın və hansı şərtlərlə daha çox mənfəət gətirəcəyini -əvvəlcədən marketinq araşdırmaları aparmaq yolu ilə həll etməlidirlər.
Hər bir müəssisə ixtiyarlıdır ki, təsərrüfat ilinin nəticəsinə görə onun sərəncamında qalan xalis mənfəətdən xüsusi təyinatlı fondlara (“Sosial sahə fondu”, “İstehlak fondu”, “Kadr hazırlığı fondu”) müəyyən həcmdə ayırmalar aparmaqla həmin fondları formalaşdırsın. Bu fondların vəsaiti yeni əmlakın yaradılmasına səbəb olmayan yalnız sosial sahənin (kapital qoyuluşundan başqa) inkişafına yönəldilən tədbirlərin maliyyələşdirilməsi, işçilərin həvəsləndirilməsi, onlara maddi yardım göstərilməsi, mütəxəsis kadrların hazırlanması və ixtisasların artırılması kimi tədbirlərin həyata keçirilməsinə sərf edilir. Göstərilən fondlarla mənfəətdən ayırmaların konkret həcmi hər bir müəssisənin idarəetmə orqanları tərəfindən müəyyən edilir və fondların istifadə olunmamış qalığı növbəti ilə keçirilir.
Bütün hallarda isə, maliyyənin səmərəli təşkili və istifadəsi dəqiq maliyyə planlaşdırılması tələb edir. Maliyyə planlaşdırılması maliyyə mexanizminin tərkib hissəsidir. Maliyyə mexanizminin idarə olunması maliyyə tənzimləyiciləri və maliyyə qanunvericiliyinin idarə olunması qədər önəmlidir. Milli iqtisadiyyatın təşkilində maliyyə planlaşdırılması çox böyük rol oynayır, çünki milli iqtisadiyyatın, eləcə də müxtəlif dəyər göstəricilərinin ayrı-ayrı sahələr arasında qarşılıqlı əlaqənin müəyyənləşdirilməsində müəssisənin maliyyə planlaşdırılmasının əhəmiyyəti böyükdür.
Maliyyə planlaşdırılması müəssisənin material və dəyər tərəflərinin balanslaşdırılmasının mühüm vasitəsidir. Onun köməyi ilə pul və maliyyə ehtiyatlarının məbləği natural göstəricilərə uyğunlaşdırılır, tələblə tənzimlənir. Maliyyə planlaşdırılması müəssisənin inkişafına əhəmiyyətli təsir göstərir. Bu, onun yerinə yetirdiyi vəzifələrdən də görünür.
Müəssisələrin maliyyə planlaşdırılması vasitəsilə həyata keçirdikləri vəzifələr aşağıdakılardır:
· Müəssisənin maliyyə ehtiyatlarının və pul fondlarının mənbələrinin və yığım üsullarının müəyyənləşdirilməsi. Burada söhbət təkcə gəlirlərin sadəcə olaraq haradan və nə qədər əldə edilməli olduğundan yox, bütün ehtiyatları nəzərə alaraq onların mənbələrinin tapılmasından gedir. İqtisadi cəhətdən bunun son dərəcə mühüm əhəmiyyəti var.
· Müəssisənin maliyyə ehtiyatlarından istifadə  istiqamətlərinin müəyyənləşdirilməsi.
· Material - dəyər məsrəflərinin, pul-tələb təkliflərinin müəyyənləşdirilib öyrənilməsi, imkan səviyyəsində onların balanslaşdırılmasının təmin olunması.
·  Müəssisənin bütün sahələrinə nəzarətin təmin olunması. Deməli, maliyyə planlaşdırılmasının bütün mərhələlərində nəzarət amili üzə çıxır və indiki halda o, ilk növbədə gəlirlərin toplanmasına aid olur. Gəlirlərin və xərclərin müəyyənləşdirilməsi nəzərdən kecirilən aspektdə iqtisadiyyatın ölkənin inkişafına təsir göstərən ən çətin və ən mühüm amillərindəndir.
Mürəkkəb sistem olduğuna görə maliyyə planlaşdırılması ardıcıl olaraq bir-birini tamamlayan bir necə mərhələdə həyata keçirilir.
· Strateji məqsədin aydınlaşdırılması. Bunun üçün ilk növbədə gerçəkləşmə mexanizmi və imkanları ilə tanışlıq tələb olunur. Fərz edək ki, müəssisənin illik maliyyə planını tutmaq lazımdır. Bundan ötrü ilk olaraq mövcud durumla tanış olmaq və ona müvafiq şəkildə il ərzində qazanılacaq nailiyyətlərin axtarılan səviyyələrini, yaxud başlıca məqsədi düşünmək lazımdır;
· Obyektin müəyyən (bundan əvvəlki) dövr ərzində inkişaf xüsusiyyətlərinin təhlili-maliyyə göstəricilərinin hansı səviyyədə olması. Maliyyə planının göstəriciləri həm daxili, həm də xarici amillərin təsiri ilə artıb-azala bilər. Buna görə də bütün amillərin təsir gücü öyrənilməlidir. Daxili ehtiyatları üzə çıxarmaq çox vacibdir;
· Ayrı-ayrı maliyyə göstəricilərinin hesablanması. Bu mərhələdə başlıca məqsəd planlaşdırılan dövrün keçmiş və perspektiv  inkişaf xüsusiyyətlərinin  təhlilini nəzərə almaqla hər bir maddə üzrə gəlirləri və xərcləri hesablamaqdır. Buraya mənfəət, amortizasiya ayırmaları, əlavə dəyər vergisi və başqa vergilər daxildir;
· Aşkarlanmış göstəricilərin icmal əsasında maliyyə planı formalaşdırılıb tərtib olunur. Bu zaman gəlir və xərc hissələrini balanslaşdırmaq lazımdır.
Maliyyə planı tərtib edilərkən təkcə ümumi gəlirlər yox, həm də maddələr üzrə bütün gəlir və xərclər balanslaşdırılmalıdır. Misal üçün, gəlirin ümumi həcmi ondan istifadə ilə bağlı olan xərc maddələrinin cəminə bərabər olmalıdır.Bu parametrləri əyani olaraq yoxlamaq üçün şahmat prinsipi ilə cədvəl tərtib edilir və üfüqi istiqamətdə xərc maddələri göstərilir.
Maliyyə planı tutulduqdan sonra planlaşdırılan dövrün ilk günlərindən onun içrasına başlanılır. Hər bir müəssisənin cari təsərrüfat – maliyyə fəaliyyətinin səmərəliliyini əməliyyat tsiklinin uzunluğuna əsasən qiymətləndirmək olar. Əməliyyat tsiklinin uzunluğu isə müəxtəlif növ aktivlərdə olan vəsaitlərin dövretmə sürətindən asılıdır. Dövriyyə sürətinin artması onlardan istifadə səmərəliyinin yüksəldilməsinə gətirib çıxarır. Buna görə də müəssisənin maliyyə siyasətinin işlənməsində və maliyyə planlaşdırılmasında dövriyyə vəsaitlərinin idarə edilməsi mühüm rol oynayır.
Dövriyyə vəsaitlərinin idarə edilməsində məqsəd müəssisənin uzunmüddətli istehsal və səmərəli maliyyə fəaliyyətini təmin etmək üçün kifayət qədər cari aktivlərin həcmini və strukturunu, onların əldə olunması mənbələrini və aralarındakı nisbətləri müəyyənləşdirməkdir. Məsələnin bu çür qoyuluşu strateji xarakter daşıyır. Cari fəalliyyət baxımından müəssisənin mühüm təsərrüfat-maliyyə xarakteristikası onun likvidiliyidir, yəni qısamüddətli kreditor borclarını vaxtlı-vaxtında ödəyə bilmək qabiliyyətidir. Kreditorlar qarşısında öhdəliklərin yerinə yetirilməsinin gecikdirilməsi təsərrüfat əlaqələrinin qırılmasına və bundan doğan bir sıra mənfi nəticələrə gətirib çıxarır.
Dövriyyə vəsaitlərinin səviyyəsi ilə müəssisənin mənfəəti arasında da müəyyən asılılıq var. Dövriyyə vəsaitlərinin səviyyəsi zəruri normadan az olduqda müəssisənin işində tez-tez fasilələr yaranır ki, nəticədə mənfəətin həcmi azalır. Dövriyyə vəsaitlərinin səviyyəsinin normativdən yüksək olması vəsaitlərin müəyyən qisminin fəaliyyətsiz qalmasına, xərclərin artmasına və beləliklə də mənfəətin azalmasına gətirib çıxarır. Buna görə də dövriyyə vəsaitləri elə optimal səviyyədə saxlanmalıdır ki, müəssisənin vəsaitlərindən səmərəli istifadə olunsun və ən yüksək mənffəət əldə edilsin.
Müəssisənin maliyyə xidməti carı aktivlərin maliyyələşdirilməsi müddətinin növbəliliyini daim nəzarətdə saxlamalı, belə maliyyələşdirmənin mövcud üsullarından daha səmərəlisinin seçilməsini təmin etməlidir. Bu isə müəssisənin kredit siyasətinin işlənməsini, xüsusi və cəlb edilmiş vəsaitlərin düzgün əlaqələndirilməsini zəruri edir. Maliyyə xidməti müəssisənin cari və perspektiv fəaliyyətinə uyğun olaraq  borc vəsaitlərinə yaranacaq ehtiyacı dəqiq hesablamalı, kredit təşkilatını və kreditləşdirmə formasını (verilmə formasından və müddətindən, ödəniş formasından, faiz dərəcəsindən və s. asılı olaraq) düzgün seçilməlidir.
Dövriyyə vəsaitlərinin müvəqqəti çatışmamazlığını aradan qaldırmaq üçün adətən qısamüddətli kredititləşmədən istifadə olunur. Qısamüddətli kredititləşdirmənin əsas üsulları isə kommersiya krediti və bank kreditidir
Bazar münasibətləri və müəssisənin tam təsərüfat sərbəstliyi şəraitində maliyyə işinin planlaşdırılması sistemi adətən aşağıdakılardan ibarət olur:
· müəssisənin struktur bölmələrinin fəaliyyətinin büdcə planlaşdırılması sistemi;
· müəssisənin fəaliyyətinin yekun (kompleks) büdcə planlaşdırılması sistemi.
Müəssisənin struktur bölmələrinin fəaliyyətinin büdcə planlaşdırılması sistemi aşağıdakı funksional büdcələrin yaradılmasını nəzərdə tutur: əməyin ödənilməsi büdcəsi, material məsrəfləri büdcəsi, enerji istehlakı büdcəsi,  amortizasiya büdcəsi ( fondu ), kreditlərin ödənilməsi büdcəsi, vergi büdcəsi, sair xərclər büdcəsi.
Müəssisənin fəaliyyətinin yekun (kompleks) büdcə planlaşdırılması sisteminin tərkib elementləri aşağıdakılardır:
· ilkin proqnoz məlumatları ;
· istehsal proqramı;
· mənfəət və zərərlər balansı;
· müəssisənin balansı;
· pul vəsaitlərinin hərəkəti haqda hesabat.
Yekun büdcə gəlirlər və xərclər hissəsindən ibarət olur. Yekun büdcəni ümumi şəkildə, cədvəl formasında aşağıdakı kimi göstərmək olar:

Müəssisənin yekun büdcəsi (gəlirlər və xərclərin əsas maddələri)
Cədvəl 2.1.1
             Gəlirlər hissəsi                                                   Xərclər hissəsi

1.Məhsul satışından və sair satışlar-                    1. Büdcə vergiləri
 dan  gəlirlər                                                         2. Əmək haqqı
2.Satışdankənar əməliyyatlardan                         3. Xammal və materialların alınması
 gəlirlər                                                                 4. Elektrik enerjisinin ödənilməsi
3. Plan dövrünün əvvəlinə bank                           5. Kreditlərin ödənilməsi (faizlər           
   hesablarında vəsait qalıqları                          nəzərə alınmaqla)
4. Kreditlər və borclar                                          6.Xammal və materialların alınması
5. Sair gəlirlər                                                      7. Sair xərclər
Büdcə gəlirləri (gəlirlərin xərclərdən                  Büdcə kəsiri ( xərclərin gəlirlərdən 
 çox olduğu halda)                                                   çox olduğu halda)








Büdcənin gəlirlər hissəsi xərclər hissəsindən çox olduğu halda mənfəət, xərclər hissəsi gəlirlər hissəsindən çox olduğu halda isə büdcə kəsiri yaranır. 
Qeyd etmək lazımdır ki, müəssisənin  illik, rüblük və aylıq yekun büdcələri tərtib olunur. Bu iş müəssisənin plan-iqtisad şöbəsi tərəfindən maliyyə xidmətlərinin iştirakı ilə yerinə yetirilir.
Müəssisənin maliyyə planı onun iqtisadi inkişaf planının digər bölmələri əsasında yaradılır. Eyni zamanda, maliyyə planının tərtib olunması maya dəyəri planının formalaşmasına, maddi və digər resurslardan istifadəyə əhəmiyyətli dərəcədə təsir göstərir. Müəssisələrin öz öhdəlikləri üzrə digər müəssisələrlə hesablaşmaları, bir qayda  olaraq, bank idarələri vasitəsilə nağdsız qaydada aparılır. Bununla yanaşı, müəssisələrlə, vətəndaşlarla (işçilərlə, alıcılarla və s.) nağd pulla hesablaşmalar da həyata kecirilir (əmək haqqı və başqa ödənişlərin verilməsi).
Nağdsız hesablaşmalar dedikdə, kağız və metal puldan, habelə barterdən (məhsulun başqa məhsulla ödənilməsi) istifadə etmədən, hesablaşma sənədləri vasitəsilə həyata keçirilən ödəmələr başa düşülür. Nağdsız hesablaşmalar zamanı ödəniş tapşırıqlarından, çeklərdən, akkreditivlərdən, ödəniş-tələbnamə tapşırıqlarından istifadə edilməsinə yol verilir. Müəssisələrlə alıcılar arasında hesablaşma formaları müqavilə ilə müəyyən olunur.
Müəssisə pul vəsaitlərini saxlamaq və bütün növ hesablaşmaları, kredit və kassa əməliyyatlarını həyata keçirmək üçün istənilən bankda hesablaşma və digər hesablar açıla bilər. Banklar daxil olan vəsaitləri bu hesablara mədaxil edir, həmin vəsaitlərin müəssisənin hesabından başqa hesablara köçürülməsi, habelə digər əməliyyatların aparılması haqqında müəssisələrin sərəncamını yerinə yetirirlər. Qanunvericilikdə xüsusi qaydalar nəzərdə tutulduğu hallar istisna olmaqla, qalan bütün hallarda müəssisələrin hesabından bütün ödənişlər müəssisə rəhbərinin müəyyən etdiyi ardıcıllıqla həyata kecirilir.
Müəssisələrdə maliyyə işlərinin planlaşdırılmasının əsasını ötən hesabat ilinin faktiki statistik göstəriciləri və yuxarı idarəetmə qurumları və təşkilat tərəfindən müəyyənləşdirilən strateji məqsədlər təşkil edir. Müəssisənin maliyyə vəsaitlərinin aidiyatı üzrə xərclənməsinin təmin edilməsi məqsədini daşıyan idarəetmə fəaliyyəti istehsal, iş və xidmət sahələrində təsərrüfat subyektlərinin fasiləsiz maliyyələşdirilməsinə nail olmaq ən önəmli məsələlərdəndir. Cari təsərrüfat ili ərzində  müəssisənin istehsal, iş və xidmət sahələrində nəzərdə tutulan istiqamətlərin həyata kecirilməsi üçün maliyyə vəsaitlərinin planlaşdırılması aşağıdakı mərhələləri əhatə edir:
· Strateji məqsədləri reallaşdırmaq üçün konkret maliyyə mənbələrini müəyyənləşdirmək;
· Müəssisələrin təsərrüfat fəaliyyətinin inkişafı istiqamətlərini daim maliyyə mənbələrilə təchiz olunması üçün ehtiyataları üzə çıxartmaq;
· Müəssisənin geniş təkrar istehsalda iştirakını genişləndirmək məqsədilə xarici sərməyadarların kapitalından istifadə etmək imkanlarını artırılmaq və s.
 Müəssisənin maliyyə fəaliyyətinin planlaşdırılması bir tərəfdən maliyyə ehtiyatlarını vaxtında aşkara çıxartmaqdırsa, digər tərəfdən istifadə edilməyən maliyyə vəsaitlərini müəssisə fəaliyyətinin daha mühüm sahələrində çatışmayan maliyyə ehtiyatlarının yerinin doldurulması ilə əlaqədardır. Müəssisənin maliyyə fəaliyyətinin planlaşdırılmasının əsas istiqamətləri aşağıdakılardır:
· Istehsal, iş və xidmət sahələrini lazım olan maliyyə ehtiyatları ilə təmin etmək və istifadə olunmayan sərmayə mənbələrini aşkarlamaq.
· Müəssisə fəaliyyətinə cəlb edilən maliyyə kapital qoyuluşlarının düzgün istiqamətləndirilməsini təmin etmək və onların səmərəliyinin artırılması istiqamətlərinə üstünlük vermək.
· Daxili maliyyə-kredit ehtiyatlarının aşkar edilməsi, istehsal və satış üzrə gəlirliyin artırılmasına və nağd pul vəsaitlərinin artırılması üzrə tədbirlər planını işləyib hazırlamaq və həyata keçirmək və daha sonra onları təkmilləşdirmək.
· Maliyyə vəsaitlərinin xərclənməsi üzərində nəzarətin mütərəqqi formalarını axtarmaq və kredit ödəmə qabilliyyətini yüksəltmək.
Dövlət büdcəli müəssisələrdə maliyyə fəaliyyətinin planlaşdırılması prosesi aşağıdakı mərhələlərdən ibarətdir:
Birinci mərhələ-maliyyə göstəriciləri hesabat ili ərzində təhlil olunur. Bunun üçün müəssisənin əsas maliyyə hesabatlarından istifadə olunur, buraya mühasibat balansı, gəlir və itkilər hesabatı, pul vəsaitlərinin hərəkəti ilə bağlı hesabatlar daxildir. Göstərilən hesabatların maliyyə planlaşdırılması üçün çox böyük əhəmiyyəti var, onlar iqtisadi təhlilin aparılması üçün əsas təsdiqləyici sənədlər toplusu olmaqla müəssisə fəaliyyətinə dair plan və faktiki məlumatları əks etdirir. Həmin məlumatlara əsaslanmaqla hesabat ilində müəssisənin maliyyə-təsərrüfat fəaliyyəti əhatəli şəkildə təhlil olunur, istehsal , iş və xidmət sahələri üzrə plan ilinə maliyyə mənbələri müəyyənləşdirilir.
Ikinci mərhələdə-əsas proqnozlaşdırma sənədlərinin tərtibi aparılır və burada strateji inkişaf nöqteyi-nəzərindən maliyyə vəziyyətinin proqnozlaşdırılmasının sonrakı mərhələsində gəlir və itkilərin hesabatı, nağd pul vəsaitlərinin hərəkəti, perspektiv maliyyə planının tərkib hissəsi kimi bütün göstəriçilər üzrə əsaslandırılmış biznes planlar işlənib hazırlanır.
Qeyd etmək lazımdır ki, perspektiv maliyyə planlaşdırılması ilə bağlı tələb olunan sənədlərin lazimi qaydada düzülməsinin əsas məqsədi müəssisənin maliyyə vəziyyətinə aid olan məlumatlardan istifadə etməklə müəssisənin hazırki maliyyə durumu  haqda dürüst qiymətləndirilmiş nəticələri üzə çıxartmaq və onları qiymətləndirməkdir. Planlaşdırılan dövr üçün sənaye müəssisəsinin iqtisadi durumu baza rolunu oynadığını nəzərə alaraq, müəssisələr arası iqtisadi-texniki münasibətlərin səviyyəsi maliyyə xidməti sahəsinin işcilərinin həmişə diqqət mərkəzində olmalıdır. Müəssisənin maliyyə planlaşdırılmasında bütün sənaye sahələrində istər istehsal-satış dairəsində, istərsə də satış bazarlarında mövcud qiymət durumunun vəziyyətinə müvafiq olan strateji inkişaf istiqamətləri əhatəli surətdə müəyyən olunmalıdır.
Maliyyə planlaşdırılması demək olar ki, müəssisənin səmərəli fəaliyyətinin açar nöqtələrindən biridir. Maliyyə planlaşdırılmasının yerinə yetirilməsi üçün müəssisələrin hədəfləri və məqsədləri seçilməlidir ki, proses maliyyə planlaşdırılmasının taktikalarına uyğun olaraq həyata keçirilsin. Hədəf müəyyən olunduqdan sonra tətbiq olunacaq maliyyə siyasəti icra olunamağa başlayır. Nağd büdcənin, investisiya büdcəsinin planlaşdırılmasından görünür ki, bu yalnız görüləcək iş müəyyən olunduğu təqdirdə və  işin həcminə uyğun olaraq  planlaşdırıla bilər.


§2.2. Müəssisə maliyyəsinin təşkilinin təkmilləşdirilməsi yolları


Müstəqil dövlət kimi ölkəmizin müəssisələrində güclü və çevik maliyyə idarəçiliyi siyasətinin olması çox vacibdir. Bu, həm də bazar iqtisadiyyatının mühüm xassələrindən biridir. Ona görədə Azərbaycanda inzibati maliyyə idarəciliyi kökündən dəyişdirilmiş və bazar iqtisadiyyatının tələblərinə uyğun şəkildə yenidən qurulmuşdur. Belə islahatlar təbii olaraq istehsalın və bütövlükdə cəmiyyətin sürətli inkişafında maliyyənin rolunun artmasına gətirib çıxarmışdır.
Bazar iqtisadiyyatı, hər şeydən əvvəl, azad və demokratik iqtisadiyyatdır. Burada hər bir hüquqi və fiziki şəxsin müəyyən qanunvericilik hüdudlarında azadlığı nəzərdə tutulur. Bu səbəbdən maliyyə münasibətlərinin, pul fondlarının idarə olunması və demokratik  pirinsip əsasında qurulmalı, bu prosesdə hər bir subyektin müstəqilliyi təmin olunmalıdır. Bütün bunların təmin edilməsi isə, təbii ki, müvafiq tənzimləyici tədbirləri tələb edir. 
Araşdırmalar göstərir ki, maliyyə nəzarətinin təşkilində və həyata keçirilməsində balans yoxlanışı, tematik yoxlanış, iqtisadi təhlil və təftiş kimi bir neçə metoddan istifadə olunur. Onların mahiyyətini aşağıdakı qaydada şərh etmək olar:
· Balans yoxlanışları maliyyə-təsərrüfat fəaliyyətinin ayrı-ayrı məsələlərinə dair hesabat balans və xərc sənədlərinin əsasında keçirilir. Bu zaman maliyyə intizamının pozulma halları aşkar olunur və onların neqativ nəticələrinin aradan qaldırılması üçün tədbirlər görülür.
· Tematik yoxlanışlar korporasiya, firma, təşkilat və müəssisələrin fəaliyyətinin müxtəlif tərəflərini (bəzi mövzuları) əhatə edir, lakin daha geniş göstəricilərdən fərqli olaraq bu metod təsərrüfat obyektlərinin maliyyə vəziyyətini, inkişaf perspektivlərini, istehsalın istiqamət dəyişkənliyinin və ya yenidən qurulmasının zəruriliyini üzə çıxarır.
· Təhlil metodu faktlara söykənməklə ən dürüst informasiya əldə etməyə imkan verir. Bu metod dövri, yaxud illik hesabatlara tətbiq edilir. Bu zaman planın yerinə yetirilmə səviyyəsi aşkarlanır, xərc vəsaitləri, maliyyə intizamı normasına və s. əməl edilməsinə nəzarət olunur.
· Sonuncu metod (təftiş) maliyyə nəzarətində ən mühüm metodlardan biridir və təşkilatların müəyyən hesabat dövründəki maliyyə-təsərrüfat fəaliyyətini əhatə edir. Bazar iqtisadiyyatı şəraitində təftiş (yaxud auditor yoxlanışı) nəzarətin ən geniş tətbiq olunan metodudur. Təftiş dövlət tərəfindən məcburi qaydada, maliyyə intizamını pozan firmaların fəaliyyətini tam yoxlamaq hüququ ilə təşkil edilə bilər. Təftiş müxtəlif orqanlar, xüsusilə maliyyə orqanları tərəfindən aparılan yoxlamadır.
Maliyyə nəzarətinin təkmilləşdirilməsi, hər şeydən əvvəl, auditor xidmətinin ən müasir mexanizmlərinin təşkilini və fəaliyyət göstərməsini, nəzarət sisteminin əlaqələndirilməsini və təsir gücünün artırılmasını və s. nəzərdə tutur.
Azərbaycan Respublikasında maliyyə nəzarəti sisteminin ən zəif nöqtəsi əlaqələndirmənin olmaması və eyni təşkilatda eyni vaxtda bir neçə nəzarətçi orqanın yoxlamalar aparılmasıdır. Bu sistem sovet dövründə də vardı. Sonralar, yəni 1992-ci ildə bir sıra orqanların, xüsusən də daxili işlər nazirliyinin və prokurorluğun bu sahədəki fəaliyyəti məhdudlaşdırılsa da,  sonralar bu qurumlarda yaradılmış xüsusi bölmələr firmalarda və başqa təsərrüfat subyektlərində yenidən kütləvi yoxlanışlara girişdilər ki, bu da əliəyri məmurlar üçün gəlir mənbəyinə çevrildi. Elə təşkilatlar vardı ki, prokurorluq və DİN orqanları bütün ilboyu onların «qonağı olurdu». Onlardan savayı başqa orqanlar da yoxlanışlar aparırdı. 1994-cü ilin sonunda ölkə parlamenti nəzarətin məhdudlaşdırılması barədə qanun layihəsi qəbul etsə də, müəyyən səbəblər üzündən o, qüvvəyə minmədi. İqtisadiyyatda hərc-mərclik başlandı. Prokurorluğun və polisin yoxlamalarından qorxuya düşən bir çox müəssisə və firmalar fəaliyyətlərini dayandırdı, istehsal tənəzzülə uğramağa başladı, korrupsiya təhlükəli miqyas aldı. Nəhayət, Beynəlxalq Valyuta Fondunun israrlı tələbindən sonra 1996-cı ildə  ölkə prezidentinin fərmanı ilə yoxlamalar yenidən məhdudlaşdırıldı. Başqa ölkələrdə olduğu kimi bizdə də prokurorluq və DİN orqanlarına təsərrüfat təşkilatlarında yoxlanışlar aparmaq qadağan edildi. Respublika əsas maliyyə nəzarət orqanı olan Maliyyə Nazirliyinin nəzarət strukturları yenidən qurulmuş, regional maliyyə nəzarət qurumları yaradılmış, bir sıra dövlət nəzarət orqanlarının funksiyaları məhdudlaşdırılmışdır.
Son illər müəssisə, idarə və təşkilatların maliyyə-təsərrüfat fəaliyyətinə çoxlu sayda əsassız müdaxilələrin qarşısını almaq, iri, orta və kiçik müəssisələrin respublikamızda inkişafına əngəl törədən maneələri aradan qaldırmaq məqsədilə dövlət tərəfindən ciddi tədbirlər görülür. Azərbaycan Respublikası prezidenti tərəfindən verilmiş 1996-cı il 17 iyun tarixli 463 saylı "İstehsal, xidmət, maliyyə-kredit fəaliyyətinə dövlət nəzarətinin qaydaya salınması və əsassız yoxlamaların qadağan edilməsi barədə" fərmanı, "Dövlət nəzarəti sisteminin təkmilləşdirilməsi və sahibkarlığın inkişafı sahəsində süni maneələrin aradan qaldırılması haqqında" 7 yanvar 1999-cu il tarixli fərmanı, "Sahibkarlığın inkişafına mane olan müdaxilələrin qarşısının alınması haqqında" 28 sentyabr 2002-ci il tarixli fərmanı, habelə Azərbaycan Respublikası Maliyyə Nazirliyi tərəfindən maliyyə nəzarəti işini nizamlamaq məqsədilə verilmiş” Azərbaycan Respublikası Maliyyə Nazirliyi tərəfindən dövlət maliyyə nəzarətinin həyata keçirilməsi qaydaları haqqında" 1-64 saylı, 27 iyun 2001-ci il tarixli təlimatı, bu qəbildən olan tədbirlərdən hesab olunur.
Bunula belə, ölkədə maliyyə nəzarəti sahəsində diqqəti cəlb edən müvafiq bazar strukturları da yaradılıb. Misal olaraq müstəqil auditor şirkətlərini, pralament yanında hesablama palatasını, auditor palatasını  mərkəz bankının nəzdində maliyyə monitorinqi departamentini və s.  göstərmək olar. 
Bununla bərabər bunlar heç də maliyyə nəzarət sistemində bütün zəruri tədbirlərin görülməsi demək deyil, bu istiqamətdə ciddi tədbirlər görülməlidir:
· Beynəlxalq səviyyəyə çıxa biləcək auditor şirkətlərinin formalaşması. Bu gün beynəlxalq səviyyədə tanınmış şirkətlər içərisində Azərbaycan şirkəti yoxdur və buna görə də xarici bazara çıxışları məhduddur. Hətta daxili bazarda əksəriyyət iri şirkətlərin auditi məhşur xarici şirkətlər tərəfindən aparılır;
· Maliyyə nəzarəti və vergilərin toplanmasında da yavaş-yavaş özəl şirkətlərin xidmətindən istifadə olunması;
· Yoxlama və təftışlərin bir qədər məhdudlaşdırılması və koordinasiya olunması,
· Müxtəlif nəzarət orqanları tərəfindən aparılan yoxlamaların təkrarlanmasının qarşısının alınması;
· Maliyyə nəzarəti prosesində də elektron vasitələrdən istifadənin genişləndirilməsi, online yoxlamaların həyata keçirilməsinə şərait yaradılması;
Qeyd edilənlərlə yanaşı, maliyyənin təkmilləşdirilməsi və maliyyə nəzarətinin efektivliyini artırmaq və həmçinin təkmilləşdirmək üçün aşağıdakı prinsiplərə əməl etmək məqsədəuyğun olardı:
a) Maliyyə nəzarəti tam aşkarlıq şəraitində aparılmalıdır - özəl müəssisələrə və biznesə geniş iqtisadi və işgüzar təşəbbüs azadlığı verildiyi, dövlət nəzarətinin xeyli çətinləşdiyi bazar iqtisadiyyatı şəraitində yaşayan cəmiyyət üçün bu, mütləq prinsip kimi fəaliyyət göstərir; buna görə də müəssisələrin fəaliyyətinə maliyyə nəzarəti üçün tam aşkarlıq mühitinin yaranması bir tərəfdən dövlət maraqlarını gözləməyə yardımçı olur, digər tərəfdən isə nəzarətin demokratizmini və obyektivliyini təmin edir. Bu zaman müəssisələrin kommersiya sirlərinin qorunması çox vacib məsələdir.
b) Gözlənilməz neqativ halların qarşısını almaq üçün tədbirlər nəzərdə tutulmalıdır. İqtisadi azadlıq şəraitində müəssisələr tez-tez nəzərdə tutulmayan fəsadlarla üzləşdiyindən maliyyə nəzarəti həyata keçirilərkən iqtisadi ab-havanın bu cür “şıltaqlıqlarından”qorunma tədbirləri görülməlidir. Belə tədbirlər müxtəlif formalarda ola bilər. Onu da qeyd edək ki, bu önləyici tədbirlərin hamısı firmanın strateji planlarında nəzərdə tutulur və bütün fəaliyyət dövründə onlardan istifadə olunur;
c) Təftiş hərtərəfli olmalıdır - yuxarıda deyildiyi kimi, maliyyə nəzarəti korporasiyanın, firmanın, təşkilatların, eləcə də hökumətin təsərrüfat-iqtisadiyyat fəaliyyətini əhatə edir. Təftiş zamanı, əsasən, bu fəaliyyətin nəticələri yoxlanılıb təhlil edilir. Buna görə də təftiş nəzarət edilən obyektin fəaliyyətinin bütün aspektlərinin və yekunlarının ciddi yoxlanışını təmin edir. Bazar iqtisadiyyatı şəraitində müəssisələrin fəaliyyəti intensiv şəkildə genişləndiyindən maliyyə nəzarətinin hərtərəfliliyi, çoxölçülülüyü mühüm əhəmiyyət kəsb edir.
d) Nəzarət bütövlüklə qanunıericilik əsasında aparılmalı olduğundan o, həyata keçirilərkən demokratik ölçülərə əməl edilməlidir. Bazar iqtisadiyyatı sistemində müəssisələrin və onların çoxsaylı variasiyalarının fəaliyyəti üçün bu prinsip son dərəcə önəmlidir. Firmanın fəaliyyətini bu sistem daxilində məhz iqtisadi qanunlar tənzimləyir və çox vaxt onlar bu fəaliyyəti məhdudlaşdırır. 
Adı çəkilən prinsiplərdən savayı, maliyyə nəzarəti təşkil edilib gerçəkləşdirilərkən bir sıra törəmə prinsiplərə də riayiət olunmalıdır. Bütövlükdə, aşağıdakı istiqamətləri bazar iqtisadiyyatı şəraitində müəsisədə maliyyənin təşkilinin təkmilləşdirilməsi yolları kimi qəbul etmək olar:
· Müəssisədə maliyyənin qəbul olunmuş qanunvericilik aktlarına uyğun  olaraq idarə edilməsi. Həmin aktlar ümumiyyətlə cəmiyyətin, iqtisadiyyatın, eləcədə müəssisənin maliyyəsininin idarə edilməsinin əsasını təşkil etməlidir. Bütün subyektlər yalnız bu qanunlara tabe olmalı və onlar qarşısında məsuliyyət daşımalıdırlar.
· Bu normalara əməl olunması müəssisənin maliyyə sisteminin tam sabit fəaliyyət göstərməsinin əsas şərtlərində biridir. İdarəetmədə spesifik xüsusiyyətlərin nəzər alınması ücün, hər şeydən əvvəl, bu qanunlar hazırlanarkən müəssisənin  daxili inkişaf qanunauyğunluqlarına və xüsusiyyətlərinə əsaslanamlıdır.
· Maliyyə idarəciliyi orqanlar arasında funksiyyaların yenidən bölüşdürülməsi, yuxarı təşkilatların funksiyyalarını məhdudlaşdıraraq aşağı maliyyə orqanlarının funksiyyalarının genişləndirilməsi. İnzibati-amirlik dövründə bütün əsas məsələləri yuxarı təşkilatlar həll etdiyindən yerlərdə və müəssisələrdə maliyyə orqanlarının hec bir müstəqilliyi yox idi. Bazar iqtisadiyyatı bütün maliyyə orqanlarının müstəqil olmasını  nəzərdə tutur. Müəssisənin maliyyə orqanları qəbul olunmuş qanunlar və digər qanunvericilik aktları cərçivəsində əksər məsələləri müstəqil həll etməlidirlər. Hər bir idarəedici subyektin oz funksiyyalarını dəqiq aydın bilməsi, onların müstəqil, hec kəsin müdaxiləsi olmadan yerinə yetirilməsi müəssisənin inkişafına müsbət təsir göstərir.
·  Müəssisənin maliyyə idarəciliyi orqanlarının strukturuna bazar iqtisadiyyatının pirinsiplərinə uyğun olaraq yenidən baxılması, yeni struktur vahidlərinin yaradılması. Burada, hər şeydən əvvəl, hec bir zərurət olmayan bərabər tabecilik məsələsi aradan qaldırılmalı və müəssisələr müstəqilləşdirilməlidir. Bu məqsədlə ölkədəki bir sıra müəssisələr birləşdirilməlidir. Elə struktur varki, iqtisadiyyatının inkişafına yardımcı olmaq əvəzinə, ona mane olurlar. Müəssisədə maliyyənin idarə olunmasının təkmilləşdirlməsi sahəsində Azərbaycanda artıq bir sıra tədbirlər görülməkdədir. Auditorlar palatası, özəl maliyyə şirkətləri, auditor qurumlarının formalaşması və.s. Lakin bunlar səmərəli maliyyə idarəciliyi sisteminin yaradılmasına hələ tam imkan vermir. Eyni zamanda, qeyd olunduğu kimi, bazar iqtisadiyyatında müəssisənin maliyyə münasibətlərinin fəaliyyət meydanı çox genişdir. Bu münasibətlərin səmərəliliyini, sabitliyini və nəzarətliyini təmin etmək üçün hökmən bir sıra zəruri dəyişikliklər əməli olaraq həyata kecirilməlidir.




















NƏTİCƏ VƏ TƏKLİFLƏR

·  Hər bir müəssisənin rentabelli fəaliyyətinin əsasında onun maliyyə təminatı dayanır. Zəruri maliyyə təminatını ödəmədən, qarşıya qoyulmuş strateji məqsədlərə nail olmaq qeyri-mümkündür. Bu baxımdan da, hər bir təsərrüfat subyektinin başlıca vəzifəsi lazımi maliyyə vəsaitlərini cəlb etməkdən ibarətdir;
· Təcrübə sübut edir ki, maliyyə vəsaitlərinin əldə edilməsi nə qədər zəruridirsə, bu vəsaitlərin səmərəli idarə olunması da bir o qədər vacibdir. Ona görə də, vəsaitlərin əldə edilməsi və səmərəli idarə olunması məsələlərinə kompleks şəkildə yanaşılması daha məqsədəuyğundur;
· Məlum olduğu kimi müəssisə maliyyəsinin əsasını müəssisənin öz vəsaitləri və  müxtəlif istiqamətlərdən cəlb olunmuş kreditlər təşkil edir. Ona görə də, maliyyənin təşkilində hər iki istiqamətə diqqətlə yanaşılması vacibdir. Birinci istiqamət müəssisənin fəaliyyəti ilə əlaqədardırsa, ikinci istiqamət müəssisədaxili amillərlə yanaşı, bir sıra xarici mühit amillərindən də asılıdır; 
· Maliyyənin təşkili əlavə vəsaitlərin cəlb edilməsi ilə yanaşı, həm də onun səmərəli idarə olunmasını əhatə etdiyi üçün vəsaitlərin cəlb edilməsi, müəssisənin idarə olunması, vəsaitlərdən səmərəli istifadə və s. kimi məsələlərə kompleks yanaşılması daha əlverişli hesab edilir;
· Maliyyənin təşkilində vacib amillərdən biri də maliyyə və ya investisiya mühitidir. Müəssisə, mövcud qanunvericilik çərçivəsində bu mühiti maksimum şəkildə əlverişli vəziyyətdə formalaşdırmalıdır. Bu, həm mövcud resurslardan daha səmərəli istifadəyə imkan verər, həm də yeni-yeni mənbələrdən vəsaitlərin cəlb olunmasını stimullaşdıra bilər;
· Müəssisə maliyyəsinin kredit təminatının ödənilməsində başlıca məsələlərdən biri də maliyyə-kredit münasibətlərinin yaxşılaşdırılması və müəssisənin krediti qaytarabilmə qabiliyyətidir. Məhz bunları nəzərə alaraq, müəssisə, xüsusilə xarici mühit amillərinə məsuliyyətlə yanaşmalı, özünü etibarlı tərəfdaş kimi tanıda bilməlidir. Əks təqdirdə, müəssisə maliyyəsində müəyyən çatışmazlıqlar qaçılmaz olur;
· Maliyyənin təşkili və idarə edilməsi müəssisənin strateji məqsədləri ilə uzlaşdırılmalıdır. Belə ki, maliyyə resurslarının idarə olunması strateji planların reallaşmasına xidmət etməlidir. Bu isə o deməkdir ki, maliyyənin təşkili və idarə edilməsi planlaşdırmaya əsaslanır. Başqa sözlə desək, dəqiq və əhatəli planlaşdırma olmadan, səmərəli maliyyə idarə edilməsi də qeyri-mümkündür. Bu baxımdan da, maliyyənin təşkili və idarə edilməsinə planlaşdırmanın bir tərkib hissəsi kimi yanaşılması mümkündür.

